
  दैनिक                                                                   स्वततं्र लोकततं्र
कूनो में गंूजी चीतो ंकी नई पीढ़ी की किलकारी, 5 स्वस्थ शावको को दिया जन्म

चीतो ंकी संख्या अब बढ़कर हुई 60, मुख्यमंत्री डॉ. यादव ने प्रोजेक्ट चीत ेसे जड़ुी टीम को दी बधाई

मध्यप्रदेश के श्योपुर स्थित कूनो 
राष्ट्रीय उ़़द्यान में चीता प्रोजेक्ट अंतर्गत 
5 अक्टूबर सोमवार को एक और 
ऐतिहासिक उपलब्धि दर्ज हुई। भारतीय 
धरती पर जन्मी 32 माह की मादा चीता 
केजेपी-21 ने 5 स्वस्थ शावकों को जन्म 
दिया है। इसके साथ ही भारत में चीतों 
की संख्या बढ़कर अब 60 हो गई है, 
इसमें से 41 भारतीय धरती पर जन्में चीते 
शामिल है। भारत में जन्मी मादा चीता 
केजेपी-12 और मुखी के बाद केजेपी-
21 तीसरी मादा चीता है, जिसने भारतीय 
धरती पर शावकों को जन्म दिया। यह 
उपलब्धि देश में चीता संरक्षण एवं 
पुनर्स्थापना के प्रयासों की सफलता और 
चीतों की नई पीढ़ी की विस्तार की दिशा 
में मील का पत्थर है।

मुख्यमंत्री डॉ. मोहन यादव ने इस ऐतिहासिक 
अवसर पर प्रोजेक्ट चीता से जुड़े वन्य 
अधिकारियों, पशु चिकित्सकों, मैदानी अमले, 
प्रबंधन टीम तथा सभी सहयोगियों को बधाई 
दी है। मुख्यमंत्री ने कहा कि उनके समर्पण, 
प्रतिबद्धता और अथक प्रयासों से भारत में 
चीता पुनर्स्थापना की यह यात्रा निरंतर आगे 
बढ़ रही है। नन्हें मेहमानों के आगमन से कूनो 
की धरती पर एक बार फिर वन्य जीव संरक्षण 
की नई उम्मीद ने जन्म लिया है।

बोत्सवाना वंशावली की 
शुरूआत

केजेपी-21 के पाँच शावकों का जन्म एक 
महत्वपूर्ण उपलब्धि भी लेकर आया है। पिता 
बोत्स्वाना के लाया गया नर चीता है। शावकों 
के जन्म के साथ भारत में बोत्सवाना वंशावली 
की शुरूआत हुई है। बढ़ती चीता आबादी में 
एक नई अनुवांशिक वंशावली का समावेश 

हुआ है। भारतीय धरती पर चीतों की एक और 
पीढ़ी का जन्म प्रोजेक्ट चीता की उल्लेखनीय 

यात्रा में एक और गौरवपूर्ण अध्याय जुड़ गया 
है। उपलब्धि कूनो राष्ट्रीय उद्यान में चीता 

संरक्षण के लिये निरंतर किये जा रहे वैज्ञानिक 
प्रबंधन, निगरानी को भी रेखांकित करती है।

नई सोच-नया लोकतंत्र

स्वतंत्र लोकतंत्र । संवाददाता 
भोपाल

सोयाबीन की कटाई अतंिम चरण में, 
बारिश की कमी से उत्पादन में गिरावट

95-60 वैरायटी में ढाई से तीन क्विं टल प्रति बीघा ही उपज

क्षेत्र में सोयाबीन की कटाई और थ्रेशिंग 
का काम तेज गति से अंतिम चरण में है। 
खेतों में किसान परिवार सहित फसल 
समेटने में जुटे हैं। 95-60 वैरायटी के 
पककर तैयार होते ही कई किसानों ने 
कटाई शुरू कर दी है, वहीं कई किसान 
थ्रेशर के माध्यम से उपज निकाल चुके हैं। 
बानियां खेड़ी के किसान गोकुल सिंह पवार, 
लाखनसिंह दरबार, सीताराम गेहलोत, भूलासिंह 
परमार ने बताया कि इस वर्ष 95-60 वैरायटी 
में करीब ढाई से तीन क्विंटल प्रति बीघा ही 
उत्पादन मिल रहा है। शुरुआत में फसल की 
स्थिति अच्छी थी, लेकिन दाना भरने के समय 
बारिश की कमी का असर स्पष्ट दिखाई दिया। 
क्षेत्र में अब तक करीब 16 इंच ही बारिश हुई 
है, जो फसल की आवश्यकता और जलस्रोतों 
के भराव के लिहाज से कम है। क्षेत्र में 21-72 
ब्लैक बोल्ड, 95-60 सहित अन्य वैरायटियों 
की सोयाबीन बोई गई है, जिनमें भी उत्पादन 
प्रभावित होने की आशंका है।

रबी पर पानी का संकट गहराया 
सोयाबीन की कटाई के साथ ही किसानों की 
चिंता अब रबी सीजन को लेकर बढ़ गई है। 
कम बारिश के कारण भूजल स्तर नहीं बन 
पाया है। क्षेत्र के कुएं, तालाब और उजालिया 
की गंभीर नदी में पानी बेहद कम है, जिससे 
चना, गेहूं सहित अन्य रबी फसलों की बुवाई 
और सिंचाई पर संकट मंडराने लगा है। इस 
बीच कई किसानों ने आगामी फसल की 
पलेवा के लिए तालाब से पाइप के माध्यम 
से पानी खेतों में ले जाना शुरू कर दिया है। 

इसके अलावा सूचना मिलने पर जल संसाधन 
विभाग के अधिकारी ओमप्रकाश जाटव ने 
बुधवार को गांव व तालाब का निरीक्षण कर 
किसानों को समझाइश दी कि गर्मी के दिनों 
में पेयजल संकट से बचने के लिए तालाब में 
पानी बचाकर रखना जरूरी है। इसके अलावा 
समझाइश के बावजूद रात के समय पानी लिए 
जाने की बात सामने आई है। जाटव ने कहा 
कि इस संबंध में एसडीएम व तहसीलदार को 
लिखित में अवगत कराया जाएगा, अन्यथा 
आने वाले दिनों में बनेड़िया व आसपास के 
गांवों में पानी का संकट उत्पन्न हो सकता है।

स्वतंत्र लोकतंत्र । संदीप सेन 
देपालपुर

 बालिका को पुलिस ने परिजनो ंसे मिलाया

मंदिर में चोरी का खुलासा

मेनगांव पुलिस ने इंद्रा टेकरी स्थित लुला 
बाबा मंदिर में चोरी की वारदात का 
खुलासा कर एक आरोपी को गिरफ्तार 
किया है। 21 मई 2026 को मंदिर से 
दानपेटी तोड़कर 20 हजार रुपए नगद, 
एक चांदी का सिक्का और 5 हजार का 
सी सी टी वी  एन वी आर चोरी होने 
पर थाना मैंनगांव में अपराध दर्ज किया 
गया था।
एसडीओपी सौरभ तोमर के मार्गदर्शन और 
थाना प्रभारी निरीक्षक मंशाराम रोमड़े के नेतृत्व 
में टीम ने मुखबिर सूचना पर आरोपी कालू पिता 
सुभान परमार, 35 वर्ष, निवासी धामाखेड़ी, 
गंधवानी जिला धार को हिरासत में लिया। 
पूछताछ में उसने चोरी कबूल की। उसके कब्जे 
से 12,500 रुपए नगद और सीसीटीवी एन 
वीआर जब्त किया गया। आरोपी पर मनावर, 

गंधवानी, अमझेरा थानों में चोरी, लूट और 
आर्म्स एक्ट के 5 प्रकरण पहले से दर्ज हैं।

जआु खेलत े6 आरोपी 
गिरफ्तार 

स्वतंत्र लोकतंत्र। भानपुरा। पुलिस ने जुआ 
खेलने वालों के खिलाफ कार्रवाई करते हुए 
छह आरोपियों को गिरफ्तार किया है। पुलिस 
के अनुसार 4 अक्टूबर 2026 की रात 11.35 
बजे से 11.45 बजे के बीच झालावाड़ 
बायपास स्थित सरस्वती विहार कॉलोनी में 
कार्रवाई की गई। गमेरसिंह निवासी मोखमपुरा, 
बजरंगलाल निवासी ओसरना, जानकीलाल 
निवासी मोखमपुरा, महेश निवासी ओसरना, 
रवि पाटीदार निवासी ओसरना और बबलू नाथ 
निवासी भगवानपुरा को पकड़ा गया। पुलिस 
ने आरोपियों के कब्जे से 5,150 रुपये नकद 
और 52 ताश के पत्ते जब्त किए। 13 पब्लिक 
गैंबलिंग एक्ट के तहत प्रकरण दर्ज किया।          

स्वतंत्र लोकतंत्र । संवाददाता 
खरगोन

मंत्रालय की पहली समग्र मासिक समीक्षा बठैक हुई

कुक्षी से नाराज होकर घर से निकली 
थी किशोरी; गश्त कर रहे जवानो ं

की सतर्क ता से टली अनहोनी

रात के सन्नाटे में शहर के ओलिंपिक 
चौराहे पर अकेली घूम रही 15 वर्षीय 
बालिका को देखकर गश्त कर रहे पुलिस 
जवानों ने उसे रोका और पूछताछ की। देर 
रात करीब 1:30 बजे मिली इस बालिका 
को सुरक्षित थाने लाकर पुलिस ने उसके 
परिजनों से संपर्क किया और सकुशल 
उन्हें सौंप दिया। पुलिस की तत्परता से एक 
नाबालिग को सुरक्षित उसके परिवार तक 
पहुंचाया जा सका।
मामला धार जिले के कुक्षी क्षेत्र से जुड़ा 
है। पुलिस के अनुसार बालिका किसी बात 
से नाराज होकर घर से निकल गई थी और 
बड़वानी पहुंच गई। देर रात वह ओलिंपिक 
चौराहे पर अकेली घूम रही थी। इसी दौरान 
कोतवाली बड़वानी के गश्ती दल में शामिल दो 
पुलिस जवानों की नजर उस पर पड़ी। संदिग्ध 
परिस्थिति में अकेली नाबालिग को देखकर 
जवानों ने उससे बातचीत की और उसके घर 

से निकलने के संबंध में जानकारी ली। पूछताछ 
में बालिका द्वारा नाराज होकर घर से निकलने 
की बात बताई गई। पुलिस ने तत्काल उसके 
परिजनों से संपर्क स्थापित किया। आवश्यक 
प्रक्रिया पूरी करने के बाद बालिका को सुरक्षित 
उसके परिजनों के सुपुर्द कर दिया गया। बेटी के 
सुरक्षित मिलने पर परिजनों के चेहरे पर राहत 
और खुशी लौट आई।

ऑपरेशन मसु्कान चलाया
पुलिस अधीक्षक पद्मविलोचन शुक्ल के 
निर्देशन में जिले में गुम बालक-बालिकाओं की 
दस्तयाबी के लिए ‘ऑपरेशन मुस्कान’ चलाया 
जा रहा है। कोतवाली पुलिस की रात्रिकालीन 
गश्त के दौरान यह कार्रवाई सामने आई। पुलिस 
की सतर्कता ने न केवल नाबालिग को सुरक्षित 
किया, बल्कि समय रहते उसे उसके परिवार से 
भी मिला दिया। कार्रवाई बताती है कि रात की 
गश्त के दौरान पुलिस की सतर्क नजरें किस 
तरह संभावित अनहोनी को टालने में महत्वपूर्ण 
भूमिका निभा सकती हैं।

स्वतंत्र लोकतंत्र । संवाददाता 
खरगोन

नई दिल्ली। पीआईबी। केंद्र सरकार की 
कृषि नीतियों का मूल मंत्र किसानों को 
सीधी आर्थिक सहायता, सुलभ संस्थागत 
ऋण, डिजिटल सशक्तिकरण, आधुनिक 
ग्रामीण ढांचा, प्राकृतिक खेती, मजबूत 
किसान उत्पादक संगठन (FPO) और 
दलहन-तिलहन में देश को पूरी तरह 
आत्मनिर्भर बनाना है। इसे जमीन पर 
साकार करने के लिए केंद्रीय कृषि एवं 
किसान कल्याण तथा ग्रामीण विकास 
मंत्री शिवराज सिंह चौहान की अध्यक्षता 
में कृषि भवन में मंत्रालय की पहली 
समग्र मासिक समीक्षा बैठक हुई।
प्रधानमंत्री नरेंद्र मोदी के "फाइल में नहीं, 
लाइफ में बदलाव" के दृष्टिकोण को आधार 
बनाते हुए केंद्रीय मंत्री श्री चौहान ने स्पष्ट 
किया कि सरकार का ध्येय केवल उत्पादन 
के आंकड़े बढ़ाना नहीं, बल्कि आयात पर 
विदेशी निर्भरता को समाप्त कर किसानों को 
ज्यादा से ज्यादा आर्थिक अवसर उपलब्ध 

कराना है। इस उच्चस्तरीय बैठक में फैसला 
लिया गया कि मंत्रालय के सभी विभागों, प्रभागों 
और राष्ट्रीय मिशनों के कामकाज की अब हर 
महीने नियमित समीक्षा होगी और अधिकारियों 
के मासिक वित्तीय व भौतिक लक्ष्य तय किए 
जाएंगे। बैठक में केंद्रीय कृषि सचिव अतीश 
चंद्रा सहित वरिष्ठ अधिकारी उपस्थित रहे। 
समीक्षा बैठक में डिजिटल एग्रीकल्चर मिशन 
के तहत 10.77 करोड़ से अधिक विशिष्ट 

'फार्मर आईडी' बनने, दलहन व तिलहन 
में राष्ट्रीय लक्ष्य पार होने, प्राकृतिक खेती के 
अभूतपूर्व विस्तार और फसल बीमा योजना 
में 23 प्रतिशत की उल्लेखनीय बढ़ोतरी जैसी 
ऐतिहासिक उपलब्धियों को रेखांकित किया 
गया, जिसकी केंद्रीय मंत्री शिवराज सिंह 
ने सराहना की। इसी महीने से शुरू होने जा 
रहे राष्ट्रव्यापी 'खेत बचाओ अभियान' की 
रूपरेखा तय की गई। 



खरगोन, मंगलवार 06 अक्टूबर 2026 02 इंदौर लोकतंत्र
अवैध कॉलोनियो ंके विरूद्ध चल रहे 

अभियान को अधिक तेज कर प्रभावी बनाए 
कलेक्टर की अध्यक्षता में समय-सीमा पत्रों  के निराकरण (टीएल) की समीक्षा

कलेक्टर शिवम वर्मा की अध्यक्षता में 
समय-सीमा पत्रों के निराकरण (टीएल) 
की समीक्षा बैठक सम्पन्न हुई। कलेक्टर 
शिवम वर्मा ने सीएम हेल्पलाइन सहित 
विभिन्न विभागों में लंबित समय-सीमा 
पत्रों तथा जनसमस्याओं के निराकरण 
की विभागवार समीक्षा की। अधिकारियों 
को निर्देश दिए कि सभी लंबित प्रकरणों 
का निर्धारित समय-सीमा में गुणवत्तापूर्ण 
निराकरण सुनिश्चित किया जाए। उन्होंने 
निर्देश दिए कि जिले में शासकीय भूमि 
से अतिक्रमण और अवैध कब्जा हटाने 
तथा अवैध कॉलोनियों के विरूद्ध चल 
रहे अभियान को और अधिक तेज कर 
प्रभावी बनाया जाए।
बैठक में कलेक्टर शिवम वर्मा ने सीएम 
हेल्पलाइन के प्रकरणों की भी समीक्षा की। 
उन्होंने अधिकारियों को निर्देश दिए कि सीएम 
हेल्पलाइन में प्राप्त शिकायतों का प्राथमिकता 
के साथ निराकरण करें तथा आवेदकों को 
संतुष्टिपूर्ण समाधान उपलब्ध कराया जाए। 
उन्होंने रेंडम रूप से 5 प्रकरणों के निराकरण 

की भी समीक्षा की। प्रकरणों के निराकरण में 
लापरवाही पाए जाने पर संबंधित अधिकारियों 
के विरुद्ध कार्रवाई करने के निर्देश दिए। उन्होंने 
अन्त्यावसायी विकास निगम की सहायक 
ग्रेड-3 को शौकाज नोटिस देने, राशन कार्ड 
संबंधी शिकायत पर जांच कर दोषी अधिकारी 
के विरूद्ध कार्रवाई करने, नामांतरण नहीं होने 
संबंधी शिकायत के निराकरण में लापरवाही 
करने पर विस्तृत जांच करने, इंदौर विकास 
प्राधिकरण की एक शिकायत में संपदा अधिकारी 
तथा संपदा अधिकारी वर्ग-2 का पाँच दिवस 
का वेतन काटने और कृषि महाविद्यालय में 
एक छात्र को आवास भत्ते संबंधी शिकायत 
के निराकरण में लापरवाही करने पर एल-1 
अधिकारी को शौकाज नोटिस देने के निर्देश 

दिए। कलेक्टर वर्मा ने शासकीय भूमि पर किए 
गए अतिक्रमण को हटाने तथा शासकीय भूमि 
पर अवैध कब्जे की गतिविधियों को प्रभावी 
रूप से रोकने के निर्देश दिए। उन्होंने कहा कि 
शासकीय भूमि पर अतिक्रमण करने वालों के 
विरुद्ध नियमानुसार सख्त कार्रवाई की जाए। 
कलेक्टर वर्मा द्वारा साथ ही अवैध कॉलोनियों 
के विकास पर प्रभावी रोक लगाने तथा अवैध 
कॉलोनी विकसित करने वालों के विरुद्ध सख्त 
कार्रवाई के निर्देश भी दिए गए। कलेक्टर ने 
जिले में फायर सेफ्टी व्यवस्थाओं की भी 
समीक्षा की। उन्होंने संबंधित अधिकारियों को 
निर्देश दिए कि संवेदनशील एवं सार्वजनिक 
स्थलों पर फायर सेफ्टी व्यवस्थाओं का 
नियमित निरीक्षण किया जाए।

कहानी बदलाव की

पानी की तलाश से खशुहाली की राह 
तक जल जीवन मिशन ने बदली तस्वीर

जिले के विकासखंड बुरहानपुर अंतर्गत 
ग्राम गढ़ताल सतपुड़ा पर्वतमाला की 
पहाड़ियों से घिरा हुआ एक सुंदर एवं 
आदिवासी बाहुल्य ग्राम है। जिला 
मुख्यालय से लगभग 68 किलोमीटर 
दूर स्थित इस ग्राम में करीबन 1,711 
जनसंख्या एवं लगभग 241 परिवार 
निवासरत् हैं। प्राकृतिक सौंदर्य से समृद्ध 
गढ़ताल के ग्रामीणों के लिए सबसे बड़ी 
चुनौती पेयजल की उपलब्धता थी। 
गर्मी आते ही हैंडपंप सूख जाने से पेयजल के 
लिये कई दिक्कतों का सामना करना पड़ता 
था। महिलाओं को पानी लाने के लिये काफी 

मशक्कत करनी पड़ती थी। अधिकतम समय 
पेयजल व्यवस्था में ही बीत जाता था। जल 
जीवन मिशन ने बदली तस्वीर ग्रामीणों की इस 
समस्या के समाधान के लिए जल जीवन मिशन 
के अंतर्गत लोक स्वास्थ्य यांत्रिकी विभाग द्वारा 
ग्राम में नल-जल योजना का क्रियान्वयन किया 
गया। 100 किलोलीटर क्षमता की उच्चस्तरीय 
पानी की टंकी एवं 20 किलोलीटर क्षमता के 
सम्पवेल का निर्माण किया गया। पाइपलाइन 
बिछाकर प्रत्येक घर तक नल कनेक्शन 
पहुंचाया गया। योजना पूर्ण होने के बाद ग्राम 
में पेयजल व्यवस्था की तस्वीर बदली है। अब 
ग्रामीणों को घर पर ही नल से पेयजल उपलब्ध 
हो रहा है। पानी आया, तो जीवन में आया 
बदलाव। पानी के लिए 3-4 किलोमीटर दूर 
नहीं जाना पड़ता। 

 कलेक्टर की अध्यक्षता में जिला जल 
उपयोगिता समिति की बठैक सम्पन्न

ग्रीष्म ऋतु के लिए पृथक कार्ययोजना तयैार करने के निर्देश

कलेक्टर एवं जिला जल उपयोगिता 
समिति के अध्यक्ष डॉ. योगेश तुकाराम 
भरसट की अध्यक्षता में सोमवार को 
जिला जल उपयोगिता समिति की बैठक 
आयोजित की गई। बैठक में जिले के 
जलाशयों में उपलब्ध जल की स्थिति, 
रबी सिंचाई लक्ष्य, पेयजल आरक्षण, 
लंबित जलकर राजस्व की वसूली तथा 
आगामी ग्रीष्म ऋतु में पेयजल की 
उपलब्धता सुनिश्चित करने सहित विभिन्न 
विषयों पर विस्तृत समीक्षा की गई।
बैठक में समिति के सचिव एवं कार्यपालन 
यंत्री श्री विपिन पाटीदार ने अवगत कराया 
कि वर्तमान में जिले की कुल 255 सिंचाई 
योजनाओं में 57.61 प्रतिशत उपयोगी जल 
भराव उपलब्ध है, जबकि गत वर्ष यह 100 
प्रतिशत था। उपलब्ध जल की स्थिति को 
ध्यान में रखते हुए इस वर्ष रबी सीजन में 55 
हजार 78 हेक्टेयर क्षेत्र में सिंचाई का लक्ष्य 
प्रस्तावित किया गया है, जबकि गत वर्ष रबी 
सिंचाई का लक्ष्य 70 हजार 561 हेक्टेयर था। 
बैठक में उपलब्ध जल की मात्रा के दृष्टिगत 

यह निर्धारित किया गया कि पानी की कमी 
के कारण रबी फसलों के लिए किसानों को 
सिंचाई हेतु केवल दो पानी उपलब्ध कराया जा 
सकेगा। कलेक्टर डॉ. भरसट ने कृषि विभाग 
एवं उद्यानिकी विभाग को किसानों को जल 
उपलब्धता के अनुरूप फसल चयन के लिए 
जागरूक करने के निर्देश दिए। उन्होंने जिले 
के किसानों से भी आह्वान किया कि वर्तमान 
जल उपलब्धता को देखते हुए कम पानी में 
बेहतर उत्पादन देने वाली एवं सूखा प्रतिरोधी 
(Drought Resistant) फसलों की किस्मों 
को प्राथमिकता दें, जिससे पानी की कमी के 
कारण किसानों को वित्तीय नुकसान का सामना 
न करना पड़े। बैठक में माही बांध एवं जिले 
की लघु सिंचाई योजनाओं से कुल 33.37 
एमसीएम पानी पेयजल प्रयोजन के लिए 

आरक्षित किया गया। साथ ही जल संसाधन 
विभाग का नगरीय निकायों, मध्यप्रदेश जल 
निगम, लोक स्वास्थ्य यांत्रिकी विभाग एवं 
औद्योगिक संस्थाओं पर लंबित 268.42 
लाख रुपये के राजस्व की वसूली के संबंध में 
भी समीक्षा की गई तथा आवश्यक कार्यवाही 
के निर्देश दिए गए। कलेक्टर डॉ. भरसट ने 
विद्युत वितरण कंपनी को स्पष्ट निर्देश दिए कि 
सिंचाई योजनाओं के कमांड क्षेत्र में नए विद्युत 
कनेक्शन प्रदान करने से पूर्व जल संसाधन 
विभाग की लिखित अनुमति (एनओसी) 
अनिवार्य रूप से प्राप्त की जाए। साथ ही 
पेयजल के लिए आरक्षित जलाशयों से सिंचाई 
हेतु अनाधिकृत रूप से पंप लगाकर पानी लेने 
पर नियंत्रण के लिए टास्क फोर्स गठित करने 
के निर्देश दिए गए।

स्वतंत्र लोकतंत्र । संवाददाता 
झाबुआ

जलाऊ प्रजाति के ताजे गुटके पाए जाने 
पर वन विभाग ने की कार्रवाई

अवैध परिवहन करत ेपाए गए दो वाहन जब्त

वन मंडल धार द्वारा अवैध वनोपज के 
परिवहन के विरुद्ध कार्यवाही करते 
हुए दो वाहनों को जब्त किया गया है। 
यह कार्यवाही वन मंडलाधिकारी धार 
विजयानंथम टी.आर. एवं उप वन 
मंडलाधिकारी धार सुरेश बरोले के 
मार्गदर्शन में की गई।
वन परिक्षेत्र अधिकारी धार प्रभुराम मुछाला ने 
बताया कि रविवार को वन विभाग के स्टाफ 
द्वारा रात्रि गश्त के दौरान नागदा फाटा पर 
वाहनों की जांच की जा रही थी। इसी दौरान 

दो संदिग्ध वाहनों क्रमांक एमपी-09 जीजी-
2158 एवं एमपी-09 जीजी-1511 को 
रोककर तलाशी ली गई। तलाशी के दौरान दोनों 
वाहनों में जलाऊ प्रजाति के ताजे गुटके पाए 
गए। वाहन चालकों से वनोपज के परिवहन 
संबंधी वैध दस्तावेज प्रस्तुत करने को कहा 
गया, लेकिन वे आवश्यक दस्तावेज प्रस्तुत 
नहीं कर सके। इस पर वन विभाग के अमले 
द्वारा दोनों वाहनों एवं उनमें परिवहन की जा रही 
वनोपज की मौका जब्ती की कार्यवाही की गई। 
रात्रि अधिक होने के कारण मौके पर आवश्यक 
जब्ती कार्यवाही पूर्ण करने के बाद दोनों वाहनों 
को रेशम केंद्र, धार लाकर खड़ा कराया गया। 
मामले मंे प्रकरण दर्ज किया गया।  

स्वतंत्र लोकतंत्र । संवाददाता 
धार

शासकीय महिला पॉलिटेक्निक महाविद्यालय की अभिनव पहल
सेवा संकल्प अभियान के अंतर्गत 
शासकीय महिला पॉलिटेक्निक 
महाविद्यालय इंदौर द्वारा सामाजिक 
जागरूकता, पर्यावरण संरक्षण, महिला 
स्वास्थ्य, रचनात्मकता एवं आधुनिक 
तकनीकी कौशल विकास से जुड़ी 
विविध गतिविधियों का आयोजन किया 
जा रहा है। कलेक्टर शिवम वर्मा एवं 
जिला पंचायत के मुख्य कार्यपालन 
अधिकारी हिमांशु प्रजापति के मार्गदर्शन 
में आयोजित विभिन्न गतिविधियों में 
छात्राओं ने उत्साहपूर्वक सहभागिता करते 
हुए अपने कौशल एवं प्रतिभा का प्रदर्शन 
किया। 
अभियान की शुरुआत पर्यावरण संरक्षण के 

प्रति जागरूकता बढ़ाने के उद्देश्य से प्लास्टिक 
मुक्त अभियान के अंतर्गत शपथ कार्यक्रम से 
की गई। छात्राओं एवं महाविद्यालय परिवार 
ने प्लास्टिक के अनावश्यक उपयोग को कम 
करने, पर्यावरण संरक्षण में सक्रिय भागीदारी 

निभाने तथा स्वच्छ एवं स्वस्थ वातावरण 
के निर्माण में योगदान देने का संकल्प लिया। 
छात्राओं की रचनात्मकता, नवाचार एवं 
समस्या समाधान क्षमता को प्रोत्साहित करने 
के उद्देश्य से इनोवेशन एवं हैकथॉन प्रतियोगिता 

आयोजित की गई। प्रतियोगिता में छात्राओं ने 
विभिन्न सामाजिक एवं व्यावहारिक समस्याओं 
को चिन्हित कर उनके तकनीकी एवं रचनात्मक 
समाधान प्रस्तुत किए। इस गतिविधि के माध्यम 
से छात्राओं को नए विचारों को विकसित करने 
तथा उन्हें व्यावहारिक स्वरूप प्रदान करने का 
अवसर मिला। महाविद्यालय में आयोजित 
तकनीकी एवं AI कौशल विकास के अंतर्गत 
“Beyond the Prompt: Advanced 
AI Skills” विषय पर तीन दिवसीय विशेष 
कार्यशाला का आयोजन किया गया। कार्यशाला 
में छात्राओं को आर्टिफिशियल इंटेलिजेंस 
के उन्नत उपयोग, प्रभावी प्रॉम्प्टिंग तथा AI 
आधारित तकनीकों के व्यावहारिक उपयोग 
की जानकारी दी गई। कार्यशाला का उद्देश्य 
छात्राओं को बदलते तकनीकी परिदृश्य के 
अनुरूप आधुनिक डिजिटल एवं AI कौशल 
से सक्षम बनाना रहा। महिला स्वास्थ्य एवं 

स्वच्छता के प्रति जागरूकता बढ़ाने के लिए 
छात्राओं द्वारा नुक्कड़ नाटक प्रस्तुत किया 
गया। प्रभावी संवाद एवं रचनात्मक प्रस्तुति 
के माध्यम से स्वास्थ्य, स्वच्छता, व्यक्तिगत 
साफ-सफाई तथा स्वस्थ जीवनशैली के महत्व 
का संदेश दिया गया। छात्राओं की प्रस्तुति ने 
सामाजिक जागरूकता के संदेश को सहज एवं 
प्रभावी तरीके से लोगों तक पहुंचाया। साथ ही 
राष्ट्र निर्माण एवं युवा सोच को अभिव्यक्ति 
देने के उद्देश्य से “मेरे सपनों का भारत” विषय 
पर भाषण, चित्रकला एवं पेंटिंग प्रतियोगिताओं 
का आयोजन किया गया। छात्राओं ने अपने 
विचारों, कल्पनाओं और कलात्मक प्रतिभा 
के माध्यम से विकसित, आत्मनिर्भर, स्वच्छ 
एवं सशक्त भारत की परिकल्पना प्रस्तुत की। 
पर्यावरण संरक्षण एवं हरित परिसर की दिशा 
में महाविद्यालय परिसर में वृहद वृक्षारोपण 
कार्यक्रम आयोजित किया गया।

स्वतंत्र लोकतंत्र । संवाददाता 
इंदौर

स्वतंत्र लोकतंत्र । संवाददाता 
बुरहानपुर

स्वतंत्र लोकतंत्र । संवाददाता 
इंदौर

यवुक का मोबाइल छीन पेड़ पर चढ़ा 
वानर, आधे घंटे तक चला ‘मोबाइल काडं’

केले दिखाए, लालच दिया... फिर भी नही ंमाना ‘मोबाइल मास्टर

शहर के जॉगर्स पार्क में सोमवार को 
सुबह-सुबह उस समय लोगों की नजरें 
एक पेड़ पर टिक गईं, जब एक वानर 
युवक का मोबाइल लेकर पेड़ की ऊंची 
डाल पर जा बैठा। इसके बाद करीब आधे 
घंटे तक मोबाइल वापस लेने के लिए 
युवाओं की मशक्कत और वानर की 
उछल-कूद का दिलचस्प नजारा चलता 
रहा। पार्क में मौजूद लोग इस अनोखे 
घटनाक्रम को देखते हुए हंसी-मजाक 
करते रहे।
बताया गया कि पार्क में बैठा एक युवक 
मोबाइल चला रहा था। इसी दौरान अचानक 
एक वानर उसके पास पहुंचा और मौका मिलते 
ही मोबाइल लेकर पेड़ पर चढ़ गया। युवक ने 
मोबाइल वापस लेने का प्रयास किया, लेकिन 
वानर ने मानो फोन को अपना नया खिलौना 
समझ लिया।

स्वतंत्र लोकतंत्र । संवाददाता 
बड़वानी

केला दिखाया, फिर भी नही ंछोड़ा मोबाइल
मोबाइल वापस लेने के लिए युवाओं ने वानर को नीचे बुलाने की कोशिश की। उसे केले और 
खाने की अन्य चीजें दिखाईं, लेकिन वानर किसी लालच में नहीं आया। वह मोबाइल हाथ में लिए 
कभी एक डाल पर तो कभी दूसरी डाल पर छलांग लगाता रहा। नीचे खड़े युवक और उसके 
साथी हर बार उम्मीद करते कि अब मोबाइल मिल जाएगा, लेकिन वानर उनकी उम्मीदों पर पानी 
फेर देता। आधे घंटे की इस उछल-कूद के बाद आखिरकार युवाओं को मोबाइल वापस लेने में 
सफलता मिली। फोन हाथ में आते ही युवक ने राहत की सांस ली। घटनाक्रम ने जॉगर्स पार्क में 
मौजूद लोगों का खूब मनोरंजन किया। स्थानीय लोगों का कहना है कि आसपास के वन क्षेत्रों में 
जलस्रोत कमजोर होने के कारण वानरों की आबादी क्षेत्र की ओर आवाजाही बढ़ रही है। ऐसे में 
लोगों को वानरों के करीब जाने या उन्हें छेड़ने के बजाय दूरी बनाए रखने की जरूरत है।   

बड़वानी के नन्हे क्रिकेट सितारो ंकी 
टीम तयैार, काव्यांश संभालेंगे कमान

देर रात सड़क पर पत्थरबाजी से दहशत, 
पुलिस ने एक बदमाश को दबोचा

दो साथी अंधरेे में फरार, गिरफ्तार आरोपी पर पहले से 10 अपराध दर्ज

शहर में देर रात सड़क से गुजरने वाले 
वाहनों पर पत्थर बरसाकर दहशत फैलाने 
वाले बदमाशों के खिलाफ पुलिस ने 
कार्रवाई की है। सजवानी गांव के मुख्य 
मार्ग पर करीब रात 2:30 बजे वाहनों पर 
पत्थर फेंके जाने की सूचना मिलते ही 
पुलिस टीम मौके पर पहुंची और घेराबंदी 
कर एक आरोपी को पकड़ लिया। दो 
साथी मौके से फरार हो गए।
पुलिस के अनुसार गिरफ्तार आरोपी प्रवीण पिता 
मेघा मेघवाल (21), निवासी नेश फल्या, 
सजवानी है। पुलिस रिकॉर्ड के मुताबिक वह 
थाना बड़वानी का सूचीबद्ध बदमाश है और 
उसके खिलाफ पूर्व में लड़ाई-झगड़े, मारपीट, 
चोरी और अवैध वसूली जैसे मामलों सहित 
10 अपराध दर्ज हैं। पुलिस को सूचना मिली 
थी कि सजवानी मुख्य मार्ग पर कुछ युवक 
आने-जाने वाले वाहनों पर पत्थर मारकर लोगों 
को परेशान कर रहे हैं। सूचना मिलते ही रात्रि 
गश्त अधिकारी उपनिरीक्षक गजेंद्र सिंह ठाकुर 
पुलिस बल के साथ मौके पर पहुंचे। घेराबंदी के दौरान प्रवीण पुलिस के हाथ लग गया, जबकि दो अन्य युवक अंधेरे में भाग निकले।

स्वतंत्र लोकतंत्र । संवाददाता 
बड़वानी

धारा 170 के तहत कार्रवाई, जेल भेजा
पुलिस ने प्रवीण मेघवाल को भारतीय नागरिक सुरक्षा संहिता की धारा 170 के तहत गिरफ्तार 
किया। उसे अनुविभागीय दंडाधिकारी न्यायालय के समक्ष पेश किया गया, जहां से आदेश के बाद 
उसे जिला जेल भेज दिया गया।

दो फरार आरोपियो ंकी तलाश जारी
घटना में शामिल दो अन्य आरोपियों की तलाश पुलिस द्वारा की जा रही है। पुलिस ने संकेत दिए हैं 
कि आरोपियों के आपराधिक रिकॉर्ड के आधार पर आगे जिला बदर जैसी प्रतिबंधात्मक कार्रवाई 
का प्रस्ताव भी भेजा जा सकता है। 

लायंस क्लब के सेवा सप्ताह में कन्या 
महाविद्यालय में साइबर सुरक्षा कार्यशाला

अतंरजिला टूर्नामेंट में दिखाएंगे क्रिकेट का दम

जिले की युवा क्रिकेट प्रतिभाओं को बड़ा मंच 
मिलने जा रहा है। जिला क्रिकेट एसोसिएशन 
ने अंडर-15 आयु वर्ग की 15 सदस्यीय टीम 
घोषित कर दी है। चयनित खिलाड़ी इंदौर संभाग 
क्रिकेट एसोसिएशन द्वारा आयोजित अंतरजिला 
क्रिकेट टूर्नामेंट में बड़वानी का प्रतिनिधित्व 
करेंगे। कप्तानी काव्यांश मालवीय को सौंपी गई 
है, जबकि धैर्य अग्रवाल उपकप्तान होंगे। टीम 
में काव्यांश मालवीय, धैर्य अग्रवाल, सोनित 
जोशी, शौर्य बर्फा, वंश छाबड़ा, कृष्णा राठौर, 
दिव्यांश मोरे, कार्तिक चौहान, अथर्व राणे, 

कृष्णा अग्रवाल, अरविंद सेनानी, राघव शर्मा, 
तनीष कोठारी, वंश जायसवाल और चहल 
गहलोत शामिल हैं। यथार्थ गोयल, तनवीर 
गायकवाड़, मानस पाटीदार, यशवीर ठाकुर 
और देवांशु गोयल को अतिरिक्त खिलाड़ियों 
में रखा गया है। जिला क्रिकेट एसोसिएशन 
अध्यक्ष कैलाश गोईवाले और सचिव श्याम 
एकडी ने टीम की घोषणा की। चयन समिति में 
श्याम एकडी, सत्यनारायण गुप्ता, कालिचरण 
तिवारी, चंद्रशेखर मराठे, आकाश भाभोर 
और शिव पटेल शामिल रहे। टीम के प्रबंधक 
कालिचरण तिवारी तथा कोच इनदास आर्य 
और अतुल मिश्रा होंगे। 

स्वतंत्र लोकतंत्र । संवाददाता 
बड़वानी

प्रेरणादायी महिलाओ ंका हुआ सम्मान

लायंस क्लब बड़वानी सिटी द्वारा सेवा 
सप्ताह के तहत कन्या महाविद्यालय 
बड़वानी में साइबर सुरक्षा एवं ऑनलाइन 
ठगी से बचाव को लेकर जागरूकता 
कार्यशाला आयोजित की गई। कार्यशाला 
में विद्यार्थियों को मोबाइल और इंटरनेट 
का सुरक्षित उपयोग करने के साथ साइबर 
अपराधियों के बदलते तरीकों से सावधान 
रहने की जानकारी दी गई।
साइबर प्रकोष्ठ के प्रमुख रितेश खत्री ने कहा 
कि साइबर अपराधी लोगों को अलग-अलग 
तरीकों से अपने जाल में फंसाते हैं। मोबाइल 
पर भेजी गई अनजान एपीके फाइल को खोलना 
या स्थापित करना नुकसानदायक हो सकता है। 

इसके माध्यम से मोबाइल में मौजूद व्यक्तिगत 
जानकारी और अन्य महत्वपूर्ण विवरण 
अपराधियों तक पहुंच सकते हैं। उन्होंने स्पष्ट 
किया कि किसी भी परिस्थिति में पासवर्ड, पिन 
और एक बार उपयोग होने वाला पासकोड 
किसी व्यक्ति के साथ साझा नहीं करना चाहिए।
महाविद्यालय की प्राचार्या डॉ. कविता भदौरिया 
ने कहा कि डिजिटल दौर में जागरूकता ही 
साइबर अपराध से बचाव का सबसे मजबूत 
माध्यम है। ऐसी कार्यशालाएं विद्यार्थियों को 
सावधान और जिम्मेदार डिजिटल नागरिक 
बनाने में उपयोगी हैं। प्रेरणादायी महिलाओं एवं 
मातृशक्ति सम्मान समारोह भी आयोजित किया 
गया। अश्विनी निक्कू चौहान, डॉ. कविता 
भदौरिया, अनीता चोयल, प्रियंका देवड़ा, 
संगीता लौह, अजीत कौर सलूजा और गोशिया 
खान का सम्मान किया गया। 

स्वतंत्र लोकतंत्र । संवाददाता 
बड़वानी

समीर, मुश्फिक और आलिया ने पावरलिफ्टिंग में लहराया परचम
शहर में आयोजित पावरलिफ्टिंग एवं 
वेटलिफ्टिंग चैंपियनशिप में जिले के 
खिलाड़ियों ने अपनी ताकत और प्रतिभा 
का शानदार प्रदर्शन करते हुए सफलता का 
परचम लहराया। प्रतियोगिता में बड़वानी, 
सेंधवा, राजपुर, अंजड़ सहित आसपास 
के क्षेत्रों से खिलाड़ियों ने उत्साह के साथ 
हिस्सा लिया। प्रतियोगिता में समीर खान, 
मुश्फिक शेख और आलिया मंसूरी ने 
अपने-अपने वर्ग में प्रथम स्थान हासिल 
कर जिले का नाम रोशन किया।
फिटवेल जिम के संचालक मनीष गुप्ता 
के मार्गदर्शन में आयोजित प्रतियोगिता में 

खिलाड़ियों के प्रदर्शन का निर्णायकों ने बारीकी 
से मूल्यांकन किया। निर्णायक के रूप में दिलीप 
भूरिया, मनीष लश्करी और अंबिकेश तिवारी 
(इंदौर) मौजूद रहे। संचालन मनीष गुप्ता ने 
किया। वेटलिफ्टिंग में समीर खान ने प्रथम 

स्थान हासिल किया। बॉडीबिल्डिंग के क्षेत्र में 
भी पहचान बना चुके समीर कई बार मिस्टर 
एमपी का खिताब अपने नाम कर चुके हैं। वे 
पिछले करीब 10 वर्षों से बॉडीबिल्डिंग और 
वेटलिफ्टिंग में लगातार अभ्यास कर रहे हैं।

स्वतंत्र लोकतंत्र । संवाददाता 
बड़वानी मशु्फिक और आलिया भी रहे अव्वल

सेंधवा के मुश्फिक शेख ने भी शानदार प्रदर्शन करते हुए प्रथम स्थान प्राप्त किया। वे करीब 
आठ वर्षों से इस खेल के लिए नियमित अभ्यास कर रहे हैं। वहीं सेंधवा की आलिया मंसूरी 
ने भी वेटलिफ्टिंग में प्रथम स्थान हासिल कर अपनी प्रतिभा साबित की। तीनों खिलाड़ियों की 
सफलता पर परिजनों और मित्रों तौहीद, अब्दुल अहद, सैय्यद अखलाक अली, साहिल खान, 
सैयद रिजवान अली और आदिल खान ने बधाई देते हुए उनके उज्ज्वल भविष्य की कामना की। 
उन्होंने उम्मीद जताई कि तीनों खिलाड़ी आगे भी लगातार सफलता हासिल कर देश और परिवार 
का नाम रोशन करेंगे।

कलेक्टर ने समीक्षा बैठक में विभागीय कार्यों की 

प्रगति की समीक्षा कर दिए आवश्यक निर्देश
लंबित शिकायतो ंके लिए संबंधित अधिकारियो ंको नोटिस जारी करने क‍े निर्देश

कलेक्टर नीतू माथुर की अध्यक्षता में 
आज विभागीय कार्यों एवं योजनाओं की 
प्रगति की समीक्षा बैठक आयोजित हुई। 
बैठक में कलेक्टर ने विभिन्न विभागों के 
कार्यों की समीक्षा करते हुए अधिकारियों 
को समय-सीमा में कार्य पूर्ण करने तथा 
जनहित से जुड़े प्रकरणों का प्राथमिकता 
से निराकरण सुनिश्चित करने के निर्देश 
दिए।
कलेक्टर ने सेवा संकल्प अभियान के अंतर्गत 
वालपुर में आयोजित होने वाले कार्यक्रम की 
तैयारियां समयपूर्व पूर्ण करने के निर्देश दिए। 
साथ ही सेवा संकल्प यात्रा एवं विकसित भारत 
संकल्प यात्रा से संबंधित आवश्यक तैयारियां 
भी सुनिश्चित करने को कहा। उन्होंने सीएम 
हेल्पलाइन में प्राप्त शि‍कायतों को नोट अटेंड 
करने वाले अधिकारियों की सूची तैयार कर , 
लंबित शिकायतों के लिए संबंधित अधिकारियों 
को नोटिस जारी करने क‍े निर्देश दिए तथा 
सीपीग्राम्स पोर्टल पर दर्ज शिकायतों का त्वरित 
निराकरण सुनिश्चित करने के निर्देश दिए। कृषि 
एवं राजस्व विभाग को जिले में संभावित सूखे 
की स्थिति को दृष्टिगत रखते हुए फसलवार 
एवं ग्रामवार स्थिति की रिपोर्ट तैयार करने तथा 
आवश्यक आंकड़े संधारित करने के निर्देश 
दिए। पेयजल व्यवस्था की समीक्षा करते हुए 
टैंकरों की आवश्यकता वाले क्षेत्रों को चिन्हित 
करने तथा टैंकरों के लिए पानी की रिफिलिंग 
व्यवस्था एवं संभावित स्रोतों की जानकारी 
संकलित करने कर मुख्‍यालय एवं वरिष्‍ठों को 

अवगत कराने के निर्देश संबंधित अधिकारी को 
दिए । कलेक्टर ने स्वामित्व योजना एवं फार्मर 
रजिस्ट्री के कार्य में गति लाने, भूमि आवंटन 
के लंबित प्रकरणों का शीघ्र निराकरण करने 
तथा टंकी, स्वास्थ्य केन्द्र आदि जनोपयोगी 
कार्यों से संबंधित भूमि आवंटन प्रकरणों को 
प्राथमिकता से निराकृत करने के निर्देश दिए। 
नवीन छात्रावासों के लिए चिन्हित भूमि के 
संबंध में संबंधित विभागों को आवेदन प्रस्तुत 
कर आवश्यक कार्यवाही प्रारंभ करने को कहा। 
उन्होंने छात्रावासों की व्यवस्थाओं की समीक्षा 
करते हुए निर्देश दिए कि किसी भी छात्रावास 
में किसी प्रकार की समस्या पाए जाने पर 
संबंधित विभाग प्रमुख की जवाबदेही निर्धारित 
की जाएगी। पीडब्ल्यूडी एवं पीआईयू को जिला 
अस्पताल परिसर में चल रहे निर्माण कार्यों में 
उपयोग की जा रही निर्माण सामग्री की गुणवत्ता 
की जांच सुनिश्चित करने के निर्देश दिए। 
महिला एवं बाल विकास विभाग को प्रधानमंत्री 
मातृ वंदना योजना की प्रगति की जानकारी 

प्रस्तुत करने तथा जर्जर आंगनवाड़ी भवनों में 
बच्चों को नहीं बैठाने के निर्देश दिए। कलेक्टर 
ने राजस्‍व अधिकारियों को निर्देशित करते 
हुए कहा कि शासकीय भूमि को अतिक्रमण 
से मुक्त कर नियमानुसार उपयोग एवं आवंटन 
की कार्यवाही करने के निर्देश दिए। जिले में 
स्थित जर्जर शासकीय भवनों को चिन्हित कर 
नियमानुसार ध्वस्तीकरण की कार्यवाही करने 
के निर्देश दिए । उन्होंने सिकल सेल से पीड़ित 
बच्चों के उपचार की समीक्षा करते हुए कहा 
किआयुर्वेदिक उपचार से हो रहे लाभ की 
जानकारी संकलित करने तथा पीडित बच्चों 
का नियमित उपचार एवं फॉलोअप सुनिश्चित 
करने के निर्देश दिए ।  बैठक में जनगणना के 
द्वितीय चरण की तैयारियों की भी समीक्षा की 
गई। बताया गया कि द्वितीय चरण का कार्य 
8 एवं 9 अक्टूबर से प्रारंभ किया जा रहा है, 
जिसके लिए संबंधित अमले को प्रशिक्षण दिया 
जाएगा। तैयारियां समय पर पूर्ण करने के निर्देश 
दिए।

स्वतंत्र लोकतंत्र । संवाददाता 
आलीराजपुर

संपादकीय....
गो-तस्करी के शक से अदालत तक 

वैश्विक स्तरपर भारत में मवेशियों के परिवहन गो- तस्करी और गोवध के आरोप लंबे समय 
से केवल कानून- व्यवस्था का विषय नहीं रहे हैं,बल्कि कई बार ये सामाजिक तनाव, भीड़ की 
हिंसा, मानवाधिकार और संवैधानिक शासन से जुड़े गंभीर प्रश्नों का कारण भी बने हैं।दादरी 
में सितंबर 2015 में हत्या,झारखंड के लातेहार में मार्च 2016 में दो पशु व्यापारियों की हत्या, 
राजस्थान के अलवर में अप्रैल 2017 में हत्या और जून 2017 में रामगढ़ में एक व्यक्ति की 
मॉब लिंचिंग जैसे मामलों ने देश में यह सवाल खड़ा किया कि क्या किसी व्यक्ति पर गो-तस्करी 
या गोवध का संदेह मात्र उसे कानून अपने हाथ में लेकर दंडित करने का अधिकार किसी भी 
भीड़ को दे सकता है? स्पष्ट उत्तर है,नहीं।लातेहार मामले में राष्ट्रीय मानवाधिकार आयोग ने 
भी दो पशु व्यापारियों की हत्या को लेकर झारखंड सरकार से रिपोर्ट मांगी थी।2018 में अलवर 
की हत्या ने इस बहस को फिर तीव्र किया; बाद में स्थानीय अदालत ने चार आरोपियों को दोषी 
ठहराते हुए सात-सात वर्ष की सजा सुनाई। मैं एडवोकेट किशन सनमुखदास भावनानीं गोंदिया 
महाराष्ट्र मीडिया में आई जानकारी के हवाले से यह बताना चाहूंगा क़ि इसी व्यापक सामाजिक 
और कानूनी पृष्ठभूमि में सुप्रीम कोर्ट का 29 सितंबर 2026 का निर्णय अत्यंत महत्वपूर्ण हो 
जाता है।यह निर्णय मॉब लिंचिंग का फैसला नहीं है, लेकिन मवेशियों के परिवहन को लेकर 
आपराधिक अभियोजन में संदेह, अनुमान और प्रमाण के बीच की कानूनी सीमा को स्पष्ट करता 
है।मामले का आधिकारिक रूप से उद्धृत शीर्षक सौरभ बजाज वर्सेस स्टेट ऑफ़ छत्तीसगढ़ 
एंड ऑदर्स है।यह क्रिमिनल अपील अरिसिंग आउट ऑफ़ स्पेशल लीव पिटीशन (क्रिमिनल.) 
नंबर 16871 ऑफ़ 2026 था और इसका नेउट्रल साइटेशन 2026 ईं ए नं एससी 1076 है। 
फैसला न्यायमूर्ति जे.बी.पारदीवाला और न्यायमूर्ति के.विनोद चंद्रन की पीठ ने 29 सितंबर 
2026 को सुनाया।मीडिया पारदर्शिता की दृष्टि से ये विवरण अत्यंत महत्वपूर्ण हैं, क्योंकि इससे 
पाठक समाचार रिपोर्ट और मूल न्यायिक निर्णय के बीच स्वतंत्र रूप से सत्यापन कर सकता है।  
साथियों, मामले की शुरुआत छत्तीसगढ़ कृषि पशु संरक्षण अधिनियम,2004 के अंतर्गत हुई 
थी,अभियोजन का आरोप था कि 32 बैलों को एक ट्रक में केडुवा से ओडिशा की ओर ले जाया 
जा रहा था।पुलिस को सूचना मिली और एक हेड कांस्टेबल ने ट्रक को रोककर मवेशियों को 
जब्त किया तथा चालक और क्लीनर को गिरफ्तार किया।ट्रक के आगे एक बोलेरो वाहन भी 
चल रहा था, जिसमें चार लोग सवार थे ।पुलिस का आरोप था कि बोलेरो ट्रक को रास्ता दिखाने 
अथवा उसकी निगरानी करने के लिए आगे चल रही थी।अपीलकर्ता उन्हीं लोगों में शामिल 
था।अभियोजन ने आरोप लगाया कि मवेशियों का परिवहन अधिनियम की धारा 6 का उल्लंघन 
करते हुए वध के उद्देश्य से किया जा रहा था।निचली अदालत ने दोषसिद्धि की और धारा 10 
के तहत एक वर्ष के कठोर कारावास तथा 1,000 रूपए जुर्माने की सजा दी। प्रथम अपीलीय 
अदालत और पुनरीक्षण अदालत ने भी दोषसिद्धि कायम रखी, हालांकि बाद में हाईकोर्ट ने सजा 
को पहले से भुगती गई अवधि तक सीमित कर दिया। इसके बाद मामला सुप्रीम कोर्ट पहुंचा।  
साथियों,सुप्रीम कोर्ट के सामने मूल प्रश्न यह था कि क़्या केवल इस तथ्य से कि मवेशियों के 
परिवहन के समय आवश्यक दस्तावेज मौजूद नहीं थे, यह कानूनी निष्कर्ष निकाला जा सकता 
है कि उन्हें वध के लिए ले जाया जा रहा था?अदालत ने इसका उत्तर स्पष्ट रूप से नकारात्मक 
दिया।         

अभियानो,ं विभागीय योजनाओ ंएवं कार्यों की हुई 
कलेक्टर ने अधिकारियो ंको दिए निर्देश

कलेक्टर हर्ष सिंह ने सोमवार को कलेक्ट्रेट 
कार्यालय के मीटिंग हॉल में विभिन्न 
अभियानों, विभागीय योजनाओं एवं 
कार्यों की समीक्षा की। उन्होंने योजनाओं 
के प्रभावी क्रियान्वयन, लंबित प्रकरणों 
के त्वरित निराकरण तथा निर्धारित लक्ष्यों 
की समयबद्ध पूर्ति सुनिश्चित करने के 
निर्देश अधिकारियों को दिए। बैठक में 
सीएम हेल्पलाईन की समीक्षा करते हुए 
त्वरित निराकरण के निर्देश दिये गये।
वहीं हॉर्टिकल्चर, राजस्व, नगरीय निकाय, 
श्रम, पशुपालन, उद्योग एवं सहकारिता विभाग 
के कार्यों की समीक्षा की गई। कलेक्टर सिंह ने 
विभागों को निर्धारित लक्ष्य समय पर पूर्ण करने 
तथा मुख्यमंत्री उद्यम क्रांति योजना के लंबित 
प्रकरणों का शीघ्र निराकरण करने के निर्देश 
दिए। कलेक्टर सिंह ने समग्र ई-केवायसी की 
प्रगति का जायजा लेते हुए, आवश्यकतानुसार 
आधार एवं ई-केवायसी कैंप आयोजित करने 

के निर्देश दिए। वहीं शिक्षा विभाग को विद्यार्थियों 
की सुविधा एवं विद्यालयों में आधार संबंधी 
समस्याओं के निराकरण के लिए कैंप लगाने की 
बात कही। खाद्य विभाग की समीक्षा के दौरान 
कलेक्टर सिंह ने कहा कि पीडीएस दुकानों 
में राशन वितरण समय पर सुनिश्चित किया 
जाए। कलेक्टर सिंह ने संबंधित अधिकारियों 
को हिट एंड रन प्रकरणों को गंभीरता से लेते 
हुए कार्रवाई सुनिश्चित करने बात कही। वहीं 
वन विभाग को वन अधिकार पट्टों के लंबित 
प्रकरणों का शीघ्र निराकरण करने के निर्देश 
दिए गए। इसी कड़ी में आबकारी विभाग को 
अवैध गतिविधियों पर प्रभावी नियंत्रण के 
लिए निरंतर कार्रवाई करने के भी निर्देश दिए 

गए। बैठक में स्वास्थ्य विभाग की समीक्षा के 
दौरान कलेक्टर सिंह ने जिले के सभी दूरस्थ 
एवं ग्रामीण क्षेत्रों में आवश्यकतानुसार एंबुलेंस 
सेवा पहुंचाने के निर्देश दिये। इसके साथ ही 
उन्होंने एंबुलेंस के पहुंच क्षेत्रों की ट्रैकिंग कर 
रिपोर्ट प्रस्तुत करने की बात भी कही। कलेक्टर 
सिंह ने सभी अधिकारियों को विभागीय 
योजनाओं की नियमित मॉनिटरिंग करते हुए 
लक्ष्यों की पूर्ति, लंबित प्रकरणों के निराकरण 
और आमजन को योजनाओं का समय पर 
लाभ दिलाना सुनिश्चित करने की बात कही। 
बैठक के दौरान सीईओ जिला पंचायत एवं 
अपर कलेक्टर सृजन वर्मा सहित समस्त 
जिलाअधिकारी मौजूद थे।

राजस्व एवं स्वास्थ्य विभाग की संयकु्त कार्रवाई

कलेक्टर अंशुल गुप्ता द्वारा दिए गए 
निर्देशों के अनुपालन में जिले में अवैध 
रूप से संचालित क्लिनिक एवं बिना 
वैध दस्तावेजों के चिकित्सा सेवाएं प्रदान 
करने वालों के विरुद्ध कार्रवाई के क्रम में 
सोमवार को राजस्व एवं स्वास्थ्य विभाग 
के संयुक्त दल द्वारा ग्राम सिरनोटा में 
कार्रवाई की गई।
संयुक्त दल ने ग्राम सिरनोटा में उमेश यादव 
द्वारा संचालित क्लिनिक का निरीक्षण किया। 
कार्रवाई के दौरान क्लिनिक में उपचार के 
लिए पांच मरीज मौके पर पाए गए। क्लिनिक 

संचालन एवं चिकित्सा सेवाएं प्रदान करने से 
संबंधित वैध दस्तावेज प्रस्तुत करने के लिए 
उमेश यादव से जानकारी एवं दस्तावेज मांगे 
गए, लेकिन उनके द्वारा क्लिनिक संचालन से 
संबंधित कोई भी वैध दस्तावेज प्रस्तुत नहीं 
किया जा सका। मौके पर की गई जांच एवं 
उपलब्ध तथ्यों के आधार पर संयुक्त दल द्वारा 
पंचनामा तैयार किया गया तथा क्लिनिक को 
सील करने की कार्रवाई की गई। वैधानिक 
कार्रवाई के लिए थाना प्रभारी त्योंदा को 
एफआईआर दर्ज करने हेतु पत्र प्रेषित किया 
गया है। इस कार्रवाई में तहसीलदार त्योंदा 
आनंद जैन, खण्ड चिकित्सा अधिकारी त्योंदा 
डॉ. नीलेश गुर्जर, चिकित्सा अधिकारी त्योंदा 
डॉ. प्रमेन्द्र तिवारी मौजूद थे।               

स्वतंत्र लोकतंत्र । संवाददाता 
बुरहानपुर

आईआईएम इंदौर के 24 विद्यार्थियो ंका 5 दिनी ग्रामीण अध्ययन दल विदिशा पहुंचा
प्रधानमंत्री आवास योजना के प्रभाव एवं ग्रामीण परिवेश का करेंगे मैदानी अध्ययन

भारतीय प्रबंध संस्थान (IIM) इंदौर के 
24 विद्यार्थियों का दल ‘रूरल एंगेजमेंट 
प्रोग्राम’ (Rural Engagement 
Programme) के अंतर्गत पांच दिवसीय 
आवासीय ग्रामीण अध्ययन भ्रमण पर 
विदिशा जिले में पहुंचा है। विद्यार्थी 5 
अक्टूबर से 9 अक्टूबर 2026 तक जिले 
की जनपद पंचायत विदिशा एवं जनपद 
पंचायत गंजबासौदा के चयनित ग्रामों में 
प्रवास कर ग्रामीण विकास की जमीनी 
स्थिति, ग्रामीण जीवनशैली तथा विभिन्न 
शासकीय योजनाओं के प्रभाव का मैदानी 
अध्ययन करेंगे।
ग्रामीण अध्ययन कार्यक्रम के अंतर्गत 

आईआईएम इंदौर के विद्यार्थियों को छह-छह 
के समूहों में विभाजित किया गया है। जनपद 
पंचायत विदिशा के अंतर्गत ग्राम पंचायत सुनपुरा 
एवं करारिया लश्करपुर तथा जनपद पंचायत 
गंजबासौदा के अंतर्गत ग्राम पंचायत बरेठ एवं 
निवोदिया को अध्ययन के लिए चयनित किया 
गया है। विद्यार्थी इन ग्रामों में रहकर ग्रामीण 
परिवारों के साथ संवाद एवं प्रत्यक्ष अनुभव 
के माध्यम से गांवों की सामाजिक, आर्थिक 
एवं प्रशासनिक व्यवस्था को समझेंगे। ग्रामीण 
अध्ययन दल का विशेष फोकस प्रधानमंत्री 
आवास योजना के हितग्राहियों पर रहेगा। 
विद्यार्थी हितग्राहियों से सीधे संवाद कर पक्का 
आवास मिलने से पहले परिवार की आवासीय 
एवं सामाजिक-आर्थिक स्थिति तथा आवास 
निर्माण के बाद जीवन में आए बदलावों का 

अध्ययन करेंगे। इसके अंतर्गत परिवार के रहन-सहन, जीवन स्तर, सामाजिक सुरक्षा, आर्थिक स्थिति तथा आवास की उपलब्धता से हुए सकारात्मक 
प्रभावों को समझने का प्रयास किया जाएगा।

स्वतंत्र लोकतंत्र । संवाददाता 
विदिशा

ग्रामीण प्रवास के दौरान विद्यार्थी केवल 
शासकीय योजनाओं का अध्ययन ही नहीं 
करेंगे, बल्कि ग्रामीण परिवेश, स्थानीय 
संस्कृति, परंपराओं, सामाजिक संरचना एवं 
ग्रामीण अर्थव्यवस्था को भी करीब से जानेंगे। 
इसके साथ ही ग्राम पंचायतों के माध्यम से 
संचालित होने वाली गतिविधियों और पंचायती 
राज व्यवस्था की कार्यप्रणाली को समझने 
के लिए स्थानीय जनप्रतिनिधियों एवं ग्रामीणों 
से संवाद करेंगे। इस दौरान विद्यार्थी ग्रामीण 
समुदाय के साथ प्रत्यक्ष संपर्क स्थापित कर 
ग्रामीण क्षेत्रों की आवश्यकताओं, चुनौतियों 
तथा विकास की संभावनाओं को समझने का 
प्रयास करेंगे। 

स्वतंत्र लोकतंत्र । संवाददाता 
विदिशा



खरगोन, मंगलवार 06 अक्टूबर 2026 05 खरगोन सिटी
श्रीकृष्ण-सुदामा मिलाप सुन भाव-विभोर हुए श्रोता, समापन हुआ

प्रभु चैतन्य शंभू बाबा ने दिया आशीर्वचन, भंडारा आयोजित

मंडलेश्वर में पितृ पक्ष के अवसर पर 
पितरों की मोक्ष कामना को लेकर चल 
रही मोक्षदायिनी श्रीमद् भागवत कथा 
के छठवें दिन श्रीकृष्ण-सुदामा मिलाप 
का मार्मिक प्रसंग सुनाया गया। कथा 
सुनकर श्रोता भाव-विभोर हो गए और 
पंडाल में भक्ति का सैलाब उमड़ पड़ा। 
कथा के मुख्य मनोरथी पूर्व प्रांतीय 
अध्यक्ष संजय गुप्ता व समस्त गुप्ता 
परिवार हैं। कथा व्यास पं. जितेन्द्र बडोले 
कथा का वाचन कर रहे हैं। 
छठवें दिन व्यास जी ने कहा कि सुदामा चरित्र 
मित्रता का सबसे बड़ा उदाहरण है। जब गरीब 
सुदामा द्वारिका में अपने मित्र श्रीकृष्ण से मिलने 
पहुंचे, तो द्वारकाधीश ने नंगे पैर दौड़कर उन्हें 

गले लगा लिया और अपने सिंहासन पर बैठाया। 
सुदामा की फटी पोटली से चावल लेकर बड़े 
प्रेम से खाए। यह प्रसंग सुनकर पंडाल में बैठे 
कई श्रोताओं की आंखें नम हो गईं। उन्होंने कहा 
कि भगवान धन नहीं, भाव देखते हैं। इस दौरान 
कथा मंडप में बाल कलाकारों द्वारा श्रीकृष्ण 

द्वारा सुदामा के चरण पखारने की सजीव झांकी 
प्रस्तुत की गई, जिसने सभी का मन मोह लिया। 
इसी दौरान कथा में विशेष अतिथि के रूप में 
पधारे प्रभु चैतन्य शंभू बाबा ने सभी भक्तों 
को अपना आशीर्वचन दिया। उन्होंने भागवत 
कथा को जीवन का सार बताते हुए कहा कि 

पितृ पक्ष में भागवत सुनने और सुनाने से पितरों 
को मोक्ष मिलता है। इस अवसर पर मुख्य 
मनोरथी संजय गुप्ता, उनकी धर्मपत्नी और 
परिवार के सदस्यों ने प्रभु चैतन्य शंभू बाबा 
का श्रीफल, वस्त्र भेंट कर सम्मान किया और 

आशीर्वाद लिया। कथा के समापन अवसर पर 
विशाल भंडारे का आयोजन किया गया। जिसमें 
बड़ी संख्या में मातृशक्ति, व्यापारी बंधु और 
समाजजनों ने प्रसादी ग्रहण की। गुप्ता परिवार 
ने सभी श्रद्धालुओं का आभार माना।

स्वतंत्र लोकतंत्र । संवाददाता 
खरगोन

जो बोले सो निहाल के जयकारो ंसे गंूजा श्री 
गुरुनानक देवजी चौराहा, आतिशबाजी हुई

समूह संगत कीर्तन करत ेहुए गुरुद्वारा साहिब से चौराह ेपर पहुंची

शहर के हृदय स्थल श्री गुरुनानक देवजी 
चौराहा रविवार शाम 'जो बोले सो निहाल, 
सत् श्री अकाल' के जयकारों से गूंज 
उठा। अवसर था श्री गुरु सिंघ सभा द्वारा 
चौराहे पर नामकरण बोर्ड की स्थापना एवं 
अनावरण समारोह का।
सभा के प्रधान स. हरचरण सिंह भाटिया, लंगर 
सेवा प्रमुख जसबीर सिंह भाटिया ने बताया 
कि बोर्ड का अनावरण विधायक बालकृष्ण 
पाटीदार, नगर पालिका अध्यक्ष छाया जोशी, 
सकल हिन्दू समाज अध्यक्ष बबलू पाल, पार्षद 
किशोर पुजारी के करकमलों से हुआ। अनावरण 
के साथ ही भव्य आकाशीय आतिशबाजी ने 
संगत का मन मोह लिया। संचालन सेक्रेटरी स. 
कमलजीत सिंह गांधी ने किया। इस अवसर पर 
स्त्री सत्संग जत्थे की प्रमुख बीबी रानू सैनी के 
नेतृत्व में समूह संगत कीर्तन करते हुए गुरुद्वारा 
साहिब से चौराहे पर पहुंची। बोर्ड बनवाने की 
सेवा स. रमणदीप सिंह भाटिया परिवार ने दी। 
सभा के मीत प्रधान अमरजीत सिंह छाबड़ा, 
मनवीर सिंह भाटिया, परविंदर सिंह छाबड़ा, 
खजांची गुरुभजन सिंह भाटिया सहित त्रिलोचन 
सिंह भाटिया, राजा भाटिया, सोनू भाटिया, सन्नी 

भाटिया ने सहयोग के लिए आभार माना।
ज्योति ज्योत पूरब पर कीर्तन-

लंगर

मीत प्रधान स. अमरजीत सिंह छाबड़ा ने 
बताया कि सोमवार सुबह गुरुद्वारा साहिब में 
श्री गुरु नानक देवजी के ज्योति ज्योत पूरब 
पर कीर्तन दीवान सजा, जिसमें ज्ञानी पवन 
सिंघजी एवं स्त्री सत्संग जत्थे ने गुरबाणी 
का जसगान किया। पश्चात गुरु के अटूट 
लंगर में संगत ने एक संगत, एक पंगत में 
प्रसादी ग्रहण की। लंगर में बलबीर सिंह, 
मंटू भाटिया, जसबीर सिंह, राजवीर सिंह, 

बीबी अविनाश कौर छाबड़ा, कमलजीत कौर 
भाटिया, हरजीत कौर चावला, गुरमीत कौर 
भाटिया, मिन्नी भाटिया का विशेष सहयोग रहा। 

स्वतंत्र लोकतंत्र । संवाददाता 
खरगोन

पुलिस महिला से छेड़छाड़ और सूने 
मकान में चोरी का खुलासा किया

कोतवाली पुलिस ने सोमवार को महिला 
से छेड़छाड़ और सूने मकान में चोरी 
की दो वारदातों का खुलासा करते हुए 
निगरानी बदमाश अकलीम उर्फ भय्यु को 
गिरफ्तार किया है। आरोपी के कब्जे से 
चोरी के 4 चांदी के सिक्के और 10 हजार 
रुपये नगद बरामद हुए हैं।
उल्लेखनीय है कि गत 29 सितंबर को फरियादी 
नक्षत्र निवासी कलाली कुआं ने रिपोर्ट दर्ज 
करवाई थी कि रात में ताला तोड़कर अलमारी से 
4 चांदी के सिक्के और 15 हजार रुपये चोरी हुए। 

इसी प्रकार दिनांक 30 सितंबर को 
ब्राह्मणपुरी मोहल्ले में महिला से छेड़छाड़ 
की घटना पर अपराध दर्ज किया गया था। 
इस पर खरगोन पुलिस ने कार्रवाई करते हुए 
थाना प्रभारी निरीक्षक बनवारीलाल मण्डलोई 
के नेतृत्व में टीम ने सीसीटीवी फुटेज खंगाले 
और मुखबिर तंत्र सक्रिय किया। फुटेज में 
दिखे संदेही की पहचान संजय नगर निवासी 
निगरानी बदमाश अकलीम उर्फ भय्यु 
निवासी संजय नगर खरगोन के रूप में हुई। 
पूछताछ में उसने दोनों वारदातें कबूल कीं। 
आरोपी पर खरगोन, गोगावां और सनावद थानों 
में चोरी के 15 अपराध पहले से दर्ज है।

सात देशो ंके 16 विदशी टूर ऑपरेटर्स ने जाना 
महेश्वर के ग्रामीण पर्यटन का अनठूा अनभुव

नर्मदा, प्राकृतिक होमस्टे, कृषि और निमाड़ी संस्कृ ति से हुए रूबरू

मध्य प्रदेश पर्यटन बोर्ड द्वारा आयोजित 
मध्य प्रदेश ट्रैवल मार्ट-2026 के अंतर्गत 
सात देशों से आए 16 विदेशी टूर 
ऑपरेटर्स के प्रतिनिधिमंडल ने महेश्वर 
क्षेत्र के ग्रामीण पर्यटन गांव नावड़ा 
तोड़ी एवं बोथू का भ्रमण किया। विदेशी 
मेहमानों ने यहां नर्मदा नदी, ग्रामीण 
जीवन, प्राकृतिक होमस्टे, कृषि, स्थानीय 
खान-पान एवं निमाड़ी लोक संस्कृति का 
प्रत्यक्ष अनुभव प्राप्त किया।
पर्यटन नोडल अधिकारी नीरज अमझरे ने बताया 
कि प्रतिनिधिमंडल का नावड़ा तोड़ी के रामघाट 
पर ग्रामीण पर्यटन हितग्राहियों द्वारा आत्मीय 
स्वागत किया गया। इसके बाद नाव के माध्यम 
से प्रतिनिधिमंडल बोथू नर्मदा घाट पहुंचा, जहां 
ग्रामीण परिवेश में संचालित होमस्टे का भ्रमण 
किया। स्थानीय मिट्टी एवं प्राकृतिक संसाधनों से 
निर्मित पारंपरिक आवासों को देखकर विदेशी 
प्रतिनिधियों ने ग्रामीण पर्यटन की अवधारणा 
और स्थानीय जीवनशैली को समझा। भ्रमण 

के दौरान विदेशी टूर ऑपरेटर्स ने गांव में केले 
एवं पपीते की खेती का अवलोकन किया 
तथा कृषि आधारित ग्रामीण जीवन के बारे में 
जानकारी ली। उन्हें स्थानीय पारंपरिक व्यंजन 
परोसे गए, जिनमें केले, छाछ, नींबू पानी सहित 
अन्य स्थानीय खाद्य पदार्थ शामिल रहे। ग्राम 
की निमाड़ी भजन मंडली द्वारा गीत, संगीत एवं 
नृत्य की प्रस्तुति ने विदेशी मेहमानों को निमाड़ 
की लोक संस्कृति से रूबरू कराया। कलेक्टर 
गुरु प्रसाद के मार्गदर्शन में जिला प्रशासन द्वारा 

लोकमाता अहिल्यादेवी जी के जीवन एवं उनके 
व्यक्तित्व-कृतित्व पर आधारित प्रकाशित 
पुस्तिका सभी विदेशी आगंतुकों को भेंट की 
गई। पुस्तिका के माध्यम से अतिथियों को 
लोकमाता अहिल्यादेवी के जीवन, सुशासन, 
जनकल्याण एवं महेश्वर से उनके ऐतिहासिक 
जुड़ाव की जानकारी मिली।  ग्रामीण पर्यटन के 
साथ महेश्वर की ऐतिहासिक एवं सांस्कृतिक 
विरासत को भी विदेशी प्रतिनिधियों के समक्ष 
प्रस्तुत किया गया।

स्वतंत्र लोकतंत्र । संवाददाता 
खरगोन

कलेक्ट्रेट में रंगोली-प्रदर्शनी से दिया 
नशामकु्ति का संदेश, शपथ दिलाई

सेवा संकल्प अभियान के तहत सामाजिक 
न्याय विभाग ने कलेक्ट्रेट परिसर में जिला 
स्तरीय नशामुक्ति कार्यक्रम आयोजित 
किया। अधिकारियों-कर्मचारियों को 
नशामुक्ति की शपथ दिलाई गई और 
नशामुक्ति रथ व नुक्कड़ नाटक दल को 
हरी झंडी दिखाकर रवाना किया। 
कार्यक्रम में जिला पंचायत CEO मिलिंद 
कुमार नागदेवे, अतिरिक्त CEO राजेश कुमार 
शाक्य सहित विभागीय अधिकारी मौजूद रहे। 

कलेक्ट्रेट में AAS NGO की ओर से रानू 
पंडित के सहयोग से नशामुक्ति और गांधी 
जयंती थीम पर आकर्षक रंगोली, फूलों की 
सजावट और जागरूकता प्रदर्शनी लगाई 
गई। प्रदर्शनी में "नशे के साथ जिंदगी बनाम 
खुशहाल जिंदगी" और "पापा ने छोड़ा नशा, 
घर में लौटी खुशी" जैसे संदेशों से नशे के 
दुष्प्रभावों को रचनात्मक रूप से दिखाया गया। 
रानू पंडित ने बालिकाओं को बाल विवाह, 
बाल विवाह प्रतिषेध कानून और बाल श्रम के 
बारे में जागरूक किया। स्वर संकल्प संस्था 
की सोनाक्षी साहू, फिजियोथैरेपिस्ट डॉ. श्रुति 
महाजन ने भी सहयोग किया। 

स्वतंत्र लोकतंत्र । संवददाता 
खरगोन

स्वतंत्र लोकतंत्र । संवाददाता 
खरगोन

निगरानी बदमाश अकलीम गिरफ्तार

पोस्टर के माध्यम से AI और वित्त के बदलत ेस्वरूप को रचनात्मक ढंग से किया प्रदर्शित

शासकीय कन्या महाविद्यालय, खरगोन 
में स्वामी विवेकानंद कैरियर मार्गदर्शन 
प्रकोष्ठ के अंतर्गत छात्राओं को वित्तीय 
क्षेत्र में आर्टिफिशियल इंटेलिजेंस 
की बढ़ती भूमिका एवं भविष्य की 
संभावनाओं से परिचित कराने के उद्देश्य 
से “AI+Finance+CA+Future” 
विषय पर एक दिवसीय व्याख्यान एवं 
पोस्टर प्रदर्शनी का आयोजन किया गया।
कार्यक्रम में भारतीय चार्टर्ड एकाउंटेंट्स संस्थान 
के प्रशिक्षक एवं विषय विशेषज्ञ CA मधुर 
सोमानी ने छात्राओं को AI और Finance के 
बदलते स्वरूप, वित्तीय क्षेत्र में आर्टिफिशियल 
इंटेलिजेंस के उपयोग तथा भविष्य में CA एवं 

वित्तीय विशेषज्ञों के लिए उपलब्ध नए अवसरों 
की जानकारी दी। उन्होंने बताया कि वर्तमान 
समय में AI वित्तीय विश्लेषण, डाटा प्रबंधन, 
ऑडिट, टैक्सेशन, जोखिम प्रबंधन एवं निर्णय 
लेने की प्रक्रिया को अधिक प्रभावी और तीव्र 
बना रहा है। 

कौशल विकसित करने किया 
प्रेिरत

उन्होंने छात्राओं को तकनीकी ज्ञान के साथ 
वित्तीय क्षेत्र में आवश्यक कौशल विकसित 
करने के लिए प्रेरित किया। कार्यक्रम के अंतर्गत 
छात्राओं द्वारा “AI+Finance+CA+Future” 
विषय पर आकर्षक एवं ज्ञानवर्धक पोस्टर 
तैयार किए गए। पोस्टरों के माध्यम से AI एवं 

वित्त के समन्वय से भविष्य में रोजगार एवं करियर की संभावनाओं को रचनात्मक रूप से प्रदर्शित किया गया। छात्राओं ने संदेश दिया कि तकनीक 
और वित्त का समन्वय आने वाले समय में करियर के नए अवसरों का सृजन करेगा।              

स्वतंत्र लोकतंत्र । संवाददाता 
खरगोन

पोस्टर प्रतियोगिता में कुमारी कशीश चौहान, 
B-Com- तृतीय वर्ष ने प्रथम तथा कुमारी 
जया ब्राह्मण्मणे, B-A- प्रथम वर्ष ने द्वितीय 
स्थान प्राप्त किया। प्रभारी प्राचार्य प्रोफेसर 
प्रीति राठौड़ हाडा, मुख्य वक्ता CA मधुर 
सोमानी, डॉ. मनीषा चौहान, डॉ. सेवंती डावर, 
डॉ. बसंती मुझाल्दे एवं प्रो. कविता बर्थडे 
ने विजेता छात्राओं को उपहार प्रदान कर 
सम्मानित किया। कार्यक्रम में महाविद्यालय के 
शैक्षणिक स्टाफ से डॉ. सज्जाद हुसैन जाफरी, 
डॉ. शैलेंद्र मालीवाड़, डॉ. ममता गोयल सहित 
अन्य अधिकारी एवं कर्मचारी उपस्थित रहे। 
कार्यक्रम का संचालन कैरियर मार्गदर्शन प्रभारी 
डॉ. मनीषा चौहान ने किया।      

जल की सीमित उपलब्धता को देखते हुए 
मितव्ययी उपयोग और भण्डारण पर दें ध्यान 

जल आरक्षित रखें, बाधं-तालाब एवं नहरो ंकी मरम्मत कराएं - कलेक्टर

जिला जल उपयोगिता समिति की बैठक 
कलेक्टर बालागुरू के. की अध्यक्षता में 
जिला पंचयत सभाकक्ष में आयोजित की 
गई। बैठक में वर्ष 2026-27 में जिले के 
जलाशयों में उपलब्ध जल भंडारण, रबी 
फसल के सिंचाई लक्ष्यों, पेयजल के लिए 
जल आरक्षण तथा अन्य सामयिक विषयों 
पर चर्चा एवं समीक्षा की गई। उन्होंने 
अधिकारियों को वर्तमान परिस्थितियों 
एवं आगामी पेयजल और सिंचाई 
आवश्यकताओं को ध्यान में रखते हुए 
जल भण्डारण एवं वितरण का समुचित 
प्रबंधन सुनिश्चित करने के निर्देश दिए।
कलेक्टर बालागुरू के. ने बैठक में उपस्थित 
किसान सदस्यों से कहा कि जिले में इस वर्ष 
औसत से कम वर्षा हुई है, इसलिए जल के 
सीमित एवं मितव्ययी उपयोग को प्राथमिकता 
दी जाए। उन्होंने किसानों से कम पानी की 
आवश्यकता वाली फसलों को अपनाने की 
अपील करते हुए जल उपयोगिता समिति के 
सदस्यों एवं अधिकारियों को किसानों तथा 
आम नागरिकों को जल संरक्षण और पानी के 
विवेकपूर्ण उपयोग के प्रति जागरूक करने के 
निर्देश दिए। कलेक्टर ने कहा कि पेयजल की 
उपलब्धता सर्वोच्च प्राथमिकता है। आगामी 
ग्रीष्म ऋतु को ध्यान में रखते हुए आवश्यक 
मात्रा में जल आरक्षित रखा जाए, ताकि 
आमजन को पेयजल की समस्या का सामना 
न करना पड़े। उन्होंने बांधों, तालाबों एवं नहरों 

की आवश्यक मरम्मत एवं रखरखाव समय पर 
कराने के निर्देश दिए, जिससे जल का अपव्यय 
रोका जा सके और उपलब्ध जल का बेहतर 
उपयोग सुनिश्चित हो। बैठक के जल संसाधन 
के अधिकारी एवं जल उपयोगिता समिति के 
सदस्य उपस्थित थे। बैठक में बताया गया 
कि जिले में जल संसाधन विभाग के अंतर्गत 
कुल 283 सिंचाई योजनाएं निर्मित हैं। इनमें 
2 वृहद सूक्ष्म सिंचाई परियोजनाएं, 3 मध्यम 
परियोजनाएं, 1 मध्यम उद्वहन सिंचाई योजना, 
66 लघु सिंचाई तालाब, 7 लघु उद्वहन 
सिंचाई योजनाएं, 1 नहर परियोजना तथा 203 
स्टापडेमध्बैराज शामिल हैं। इन परियोजनाओं 
की कुल उपयोगी जल भंडारण क्षमता 230.11 
मिलियन घन मीटर है। इसके विरुद्ध इस वर्ष 
189.80 मिलियन घन मीटर जल संग्रहित 
हुआ है, जो कुल क्षमता का 82.50 प्रतिशत 
है। बैठक में बताया गया कि जिले की विभिन्न 
सिंचाई परियोजनाओं से 81,807 हेक्टेयर क्षेत्र 

में सिंचाई सुविधा उपलब्ध हो रही है। जल 
वाष्पीकरण एवं पेयजल के लिए जल आरक्षण 
को ध्यान में रखते हुए वर्ष 2026-27 में 
जिले में कुल 80,232 हेक्टेयर सिंचाई लक्ष्य 
निर्धारित किया गया है। किसानों को उपलब्ध 
जल के अनुरूप बोवनी करने तथा संग्रहित 
पानी का समुचित उपयोग करने के लिए प्रेरित 
करने पर भी चर्चा की गई।    पेयजल के लिए 
रामपुरा खुर्द जलाशय से नगर पालिका आष्टा 
हेतु 4.45 मिलियन घन मीटर, सीप वियर से 
नगर पालिका इछावर हेतु 0.49 मिलियन घन 
मीटर तथा भगवानपुरा जलाशय में पेयजल एवं 
निस्तार के लिए 2.56 मिलियन घन मीटर जल 
आरक्षित रखा गया है। इसके अतिरिक्त लोटिया 
जलाशय से औद्योगिक केन्द्र विकास निगम के 
लिए 1.095 मिलियन घन मीटर पानी आरक्षित 
किया गया है। इस प्रकार जिले में कुल 11.695 
मिलियन घन मीटर जल मात्रा का आरक्षण 
प्रस्तावित है।

स्वतंत्र लोकतंत्र । संवाददाता 
सीहोर

सिगंल खबरें...
बच्चों  को खिलाई जाएगी एल्बेंडाजोल की गोली

स्वतंत्र लोकतंत्र। खरगोन। राष्ट्रीय स्वास्थ्य मिशन के अंतर्गत जिले में 6 अक्टूबर 2026 को 
राष्ट्रीय कृमि मुक्ति दिवस अभियान आयोजित किया जाएगा। अभियान के तहत 1 से 19 वर्ष तक 
के बच्चों एवं किशोर-किशोरियों को पेट के कीड़ों (कृमि) से मुक्ति दिलाने के लिए एल्बेंडाजोल 
की गोली निःशुल्क खिलाई जाएगी। अभियान का उद्देश्य बच्चों को कृमि संक्रमण से मुक्त कर 
उनके पोषण स्तर, स्वास्थ्य एवं शारीरिक-मानसिक विकास में सुधार लाना है। जिला टीकाकरण 
अधिकारी डॉ. धीरेंद्र पंवार ने बताया कि अभियान के तहत निर्धारित आयु वर्ग के अनुसार बच्चों 
को एल्बेंडाजोल की खुराक दी जाएगी। 1 से 2 वर्ष तक के बच्चों को 200 मिलीग्राम की आधी 
गोली चूर्ण बनाकर अथवा पीसकर पानी के साथ दी जाएगी। 2 से 19 वर्ष तक के बच्चों एवं 
किशोर-किशोरियों को 400 मिलीग्राम की एक पूरी गोली चबाकर खिलाई जाएगी। जिले के 
समस्त शासकीय एवं अशासकीय स्कूलों, आंगनबाड़ियों, मदरसों तथा तकनीकी संस्थानों में 
बच्चों को निःशुल्क एल्बेंडाजोल की गोली खिलाई जाएगी। राष्ट्रीय कृमि मुक्ति दिवस के दिन 
किसी कारणवश दवा लेने से वंचित रह जाने वाले बच्चों को 9 अक्टूबर 2026 को मॉप-अप 
दिवस के दौरान दवा का सेवन कराया जाएगा। मुख्य चिकित्सा एवं स्वास्थ्य अधिकारी ने जिले 
के सभी माता-पिता एवं अभिभावकों से अपील की है कि वे 1 से 19 वर्ष तक के अपने बच्चों 
को राष्ट्रीय कृमि मुक्ति दिवस के अवसर पर एल्बेंडाजोल की गोली अवश्य खिलवाएं। कृमि 
संक्रमण के कारण बच्चों में खून की कमी (एनीमिया), कुपोषण तथा शारीरिक एवं मानसिक 
विकास में बाधा उत्पन्न हो सकती है। बच्चों के बेहतर स्वास्थ्य एवं पोषण के लिए अभियान में 
अभिभावकों की सहभागिता महत्वपूर्ण है।

3 लाख से अधिक किसानो ंने कराया पंजीयन
स्वतंत्र लोकतंत्र। उज्जैन। खरीफ विपणन वर्ष 2026-27 में समर्थन मूल्य पर धान, ज्वार 
एवं बाजरा उपार्जन के लिये पंजीयन प्रक्रिया जारी है। अभी तक 3 लाख 5 हजार 82 किसानों 
ने पंजीयन कराया है। किसान 10 अक्टूबर तक पंजीयन करा सकते हैं। किसान पंजीयन की 
व्यवस्था को सहज और सुगम बनाया गया है। प्रदेश में 1100 से अधिक पंजीयन केन्द्र बनाये 
गये हैं। जबलपुर संभाग में 1 लाख 47 हजार 824, नर्मदापुरम में 16 हजार 398, भोपाल में 
8 हजार 599, रीवा में 94 हजार 384, शहडोल में 21 हजार 456 और सागर संभाग में 16 
हजार 155 किसानों ने पंजीयन कराया है। पंजीयन की नि:शुल्क व्यवस्था पंजीयन की निःशुल्क 
व्यवस्था ग्राम पंचायत और जनपद पंचायत एवं तहसील कार्यालयों में स्थापित सुविधा केन्द्र पर 
और सहकारी समितियों एवं सहकारी विपणन संस्थाओं द्वारा संचालित पंजीयन केन्द्र पर की गई 
है। पंजीयन की सशुल्क व्यवस्था पंजीयन की सशुल्क व्यवस्था एम.पी. ऑनलाईन कियोस्क, 
कॉमन सर्विस सेन्टर कियोस्क, लोक सेवा केन्द्र और निजी व्यक्तियों द्वारा संचालित साइबर 
कैफे पर की गई है। प्रति पंजीयन के लिये 50 रूपये से अधिक शुल्क नहीं लिया जाएगा। किसान 
पंजीयन के लिए भूमि संबंधी दस्तावेज़ एवं किसान के आधार कार्ड एवं अन्य फोटो पहचान पत्रों 
का समुचित परीक्षण कर उनका रिकार्ड रखा जाना अनिवार्य होगा। सिकमी/बटाईदार/कोटवार 
एवं वन पट्टाधारी किसान के पंजीयन की सुविधा केवल सहकारी समिति एवं सहकारी विपणन 
सहकारी संस्था द्वारा संचालित पंजीयन केन्द्रों पर उपलब्ध होगी। 

एसडीईआरएफ और होमगार्ड की टीम ने चलाया रेस्क्यू 
निनोरा तालाब में डूब ेबालक का एसडीईआरएफ ने किया रेस्क्यू

निनोरा टोल टैक्स के पास ग्राम निनोरा 
के तालाब में गाय चराते समय डूबे 15 
वर्षीय बालक का शव एसडीईआरएफ 
और होमगार्ड की टीम ने करीब 10 
घंटे की लगातार सर्चिंग के बाद बरामद 
कर लिया। मृतक की पहचान दीपक 
पिता मनोज राठौर, निवासी नवाखेड़ा के 
रूप में हुई है। जानकारी के अनुसार, 4 
अक्टूबर को बालक दीपक गाय चराते 
समय निनोरा स्थित तालाब में डूब गया 
था। 

6 घंटे की लगातार सर्चिंग
स्थानीय नागरिकों से सूचना मिलने के बाद 
कंट्रोल रूम उज्जैन से होमगार्ड की 6 सदस्यीय 
एसडीईआरएफ टीम को रेस्क्यू के लिए रवाना 
किया गया। टीम ने गोताखोरी और बिलाई के 
माध्यम से करीब 6 घंटे तक लगातार सर्चिंग 
की, लेकिन तालाब की गहराई 60 से 70 फीट 

होने तथा बालक के डूबने की सही लोकेशन 
स्पष्ट नहीं होने के कारण सफलता नहीं मिल 
सकी। 
इसके बाद डिस्ट्रिक्ट कमांडेंट होमगार्ड/
एसडीईआरएफ संतोष कुमार जाट के निर्देश 
पर एक और 6 सदस्यीय टीम को आधुनिक 
आपदा उपकरणों के साथ मौके पर भेजा गया। 
दोनों टीमों ने तालाब के संभावित डूब क्षेत्र में 

डीप डाइविंग के साथ लगातार सर्चिंग अभियान 
चलाया। टीम के अथक प्रयासों के बाद करीब 
10 घंटे की सर्चिंग में बालक का शव बरामद 
कर लिया गया। रेस्क्यू अभियान में शामिल 
जवानों के प्रयासों की सराहना करते हुए 
डिस्ट्रिक्ट कमांडेंट होमगार्ड/एसडीईआरएफ 
संतोष कुमार जाट ने जवानों को पुरस्कृत 
किया।

बलराम महोत्सव का आयोजन होगा

आगामी 7 अक्टूबर को कृषि उपज मंडी 
रतलाम के प्रांगण में बलराम महोत्सव का 
आयोजन किया जाएगा। कार्यक्रम दोपहर 
12 बजे आयोजित होगा। मुख्यमंत्री 
डॉ. मोहन यादव ऑनलाइन माध्यम से 
जिले के पांच किसानों से संवाद करेंगे। 
कार्यक्रम में जिलेभर से किसान शामिल 
होंगे। उक्त आयोजन के संबंध में सीईओ 
जिला पंचायत सुश्री वैशाली जैन ने 
साप्ताहिक अंतरविभागीय समीक्षा बैठक 
में आवश्यक निर्देश दिए। 

बैठक में अपर कलेक्टर श्री बृजेंद्र रावत 
सहित विभिन्न विभागों के जिला अधिकारी 
उपस्थित रहे। बैठक में 7 अक्टूबर को सभी 
विधानसभा क्षेत्रों से जिले में आने वाली सेवा 
संकल्प ज्योति कलश यात्रा की तैयारियों की 
भी समीक्षा की गई। सीईओ जिला पंचायत ने 
संबंधित विभागों को आवश्यक तैयारियां समय 
पर पूर्ण करने के निर्देश दिए। बैठक के दौरान 
टीएल प्रकरणों की एक-एक कर समीक्षा करते 
हुए संबंधित विभागों से प्रकरणों की अद्यतन 
स्थिति की जानकारी ली गई। साथ ही सीएम 
हेल्पलाइन की शिकायतों की समीक्षा करते हुए 
अधिकारियों को शिकायतों का प्राथमिकता से 
निराकरण सुनिश्चित करने के निर्देश दिए।

AI और Finance के समन्वय से भविष्य में रोजगार एवं करियर के नए अवसर    

स्वतंत्र लोकतंत्र । संवाददाता 
उज्जैैन

स्वतंत्र लोकतंत्र । संवाददाता 
रतलाम



खरगोन, मंगलवार 06 अक्टूबर 2026 07 मंदसौर-नीम च आसपास
62 किलो 900 ग्राम डोडाचूरा 
जब्त, तीन आरोपी गिरफ्तार 

सुवासरा पुलिस की रूनिजा चौकी की कार्रवाई

अवैध मादक पदार्थों की तस्करी के 
खिलाफ चलाए जा रहे अभियान के तहत 
सुवासरा थाना पुलिस की रूनिजा चौकी 
ने कार्रवाई करते हुए 62 किलो 900 ग्राम 
अवैध डोडाचूरा जब्त किया है। पुलिस 
ने मौके से तीन आरोपियों को गिरफ्तार 
किया है। आरोपियों के कब्जे से डोडाचूरा 
के अलावा इको कार और तीन मोबाइल 
फोन भी बरामद किए गए हैं।
पुलिस के अनुसार 4 अक्टूबर को मुखबिर 
से सूचना मिली थी कि कुछ व्यक्ति कार से 
अवैध डोडाचूरा लेकर जा रहे हैं। सूचना पर 
अतिरिक्त पुलिस अधीक्षक गरोठ रामसनेही 
मिश्रा एवं एसडीओपी सीतामऊ दिनेश 
प्रजापति के मार्गदर्शन में थाना प्रभारी सुवासरा 
निरीक्षक बी.डी. बीरा के निर्देशन में रूनिजा 
चौकी प्रभारी उपनिरीक्षक भारत कटारा के 
नेतृत्व में पुलिस टीम गठित की गई। पुलिस 
टीम ने ढाबला देवल यात्री प्रतीक्षालय के पास 
घेराबंदी कर सफेद रंग की इको कार क्रमांक 
RJ20CB7893 को रोका। तलाशी लेने पर 

कार में विमल के थैलों एवं ट्रॉली बैग में रखा 
62 किलो 900 ग्राम डोडाचूरा बरामद हुआ। 
मामले में पुलिस ने कालू सिंह पिता सरदार 
सिंह सोंधिया राजपूत (33), निवासी ग्राम 
बिस्तुनिया, थाना पगारिया, जिला झालावाड़ 
राजस्थान, लड़ी पिता सौदा योगी नाथ (35), 
निवासी ईडब्ल्यूएस कॉलोनी, ताजपुर रोड, 
लुधियाना पंजाब तथा जॉन पिता अची नाथ 
(31), निवासी जी सिटी कॉलोनी, ताजपुर, 
लुधियाना पंजाब को गिरफ्तार किया है। पुलिस ने 
आरोपियों के खिलाफ थाना सुवासरा में अपराध 
क्रमांक 288/26, धारा 8/15 एनडीपीएस 

एक्ट के तहत प्रकरण दर्ज कर विवेचना में 
लिया है। पुलिस आरोपियों से डोडाचूरा के स्रोत 
और तस्करी से जुड़े अन्य लोगों के संबंध में 
पूछताछ कर रही है। आरोपियों को न्यायालय में 
पेश कर पुलिस रिमांड लिए जाने की कार्रवाई 
की जा रही है। जब्ती: पुलिस ने 62 किलो 
900 ग्राम डोडाचूरा कीमत करीब 1 लाख 55 
हजार रुपए, दो एंड्रॉयड मोबाइल, एक कीपैड 
मोबाइल तथा करीब 5 लाख रुपए कीमत की 
इको कार जब्त की है। कार्रवाई में थाना प्रभारी 
बी.डी. बीरा, चौकी प्रभारी भारत कटारा सहित 
पुलिस टीम की महत्वपूर्ण भूमिका रही।

स्वतंत्र लोकतंत्र । संवाददाता 
मंदसौर

किसान मोर्चा प्रदेश अध्यक्ष 
चावड़ा का भव्य स्वागत 

जनगणना 2027 के द्वितीय चरण की 
तयैारियो ंको लेकर दो दिनी प्रशिक्षण शुरू

कृषि उपज मंडी चंगेरा में 
बलराम कृषि महोत्सव संपन्न

आतिशबाजी व ढोल-धमाको ंके साथ किया अभिनंदन 

भारतीय जनता पार्टी किसान मोर्चा 
के प्रदेश अध्यक्ष जयपालसिंह चावड़ा 
के प्रथम नगर आगमन पर पिपलिया 
मंडी चौपाटी पर भाजपा किसान मोर्चा 
के पदाधिकारियों एवं कार्यकर्ताओं ने 
भव्य स्वागत किया। आतिशबाजी और 
ढोल-धमाकों के बीच कार्यकर्ताओं ने 
पुष्पमालाओं से उनका अभिनंदन किया।
कार्यक्रम भाजपा किसान मोर्चा जिला उपाध्यक्ष 
सामंत सिंह शक्तावत एवं मंडल अध्यक्ष 
देवीलाल गुर्जर के नेतृत्व में आयोजित हुआ। 
चावड़ा के पहुंचने पर भाजपा पदाधिकारियों, 

जनप्रतिनिधियों एवं किसान मोर्चा कार्यकर्ताओं 
में उत्साह नजर आया। इस दौरान संगठनात्मक 
गतिविधियों और किसानों से जुड़े विषयों पर 
चर्चा की गई। 
कार्यकर्ताओं को संबोधित करते हुए प्रदेश 
अध्यक्ष चावड़ा ने संगठन को मजबूत बनाने 
तथा किसानों के हित में निरंतर सक्रियता से 
कार्य करने का आह्वान किया। उन्होंने कहा कि 
किसान मोर्चा भाजपा की महत्वपूर्ण इकाई है 
और कार्यकर्ताओं की मेहनत से संगठन को 
गांव-गांव तक और मजबूत किया जाएगा। 
प्रदेश अध्यक्ष के प्रथम नगर आगमन को 
लेकर कार्यकर्ताओं में उत्साह देखने को मिला। 
कार्यक्रम में बड़ी संख्या में भाजपा कार्यकर्ता 
एवं किसान मोर्चा पदाधिकारी मौजूद रहे।

स्वतंत्र लोकतंत्र । संवाददाता 
मंदसौर

चार्ज क्लर्क  एवं तकनीकी सहायको ंको दिया जा रहा प्रशिक्षण

जनगणना 2027 के द्वितीय चरण 
की तैयारियों को लेकर ग्रामीण 
चार्ज अधिकारियों, अतिरिक्त चार्ज 
अधिकारियों, चार्ज क्लर्क एवं तकनीकी 
सहायकों का दो दिवसीय प्रशिक्षण 
सोमवार से ई-दक्ष केंद्र, मंदसौर में प्रारंभ 
हुआ। प्रशिक्षण का उद्देश्य जनगणना के 
द्वितीय चरण के अंतर्गत संपादित किए 
जाने वाले कार्यों एवं प्रक्रियाओं की 
जानकारी देने के साथ ही अधिकारियों 
एवं कर्मचारियों को तकनीकी रूप से 
दक्ष बनाना है, ताकि जनगणना कार्य 
को निर्धारित समय-सीमा में सुचारू एवं 
त्रुटिरहित ढंग से संपन्न कराया जा सके। 
प्रशिक्षण में जिला मास्टर ट्रेनर सत्येंद्र राठौर 
के साथ जनगणना निदेशालय से आए मास्टर 
ट्रेनर अभिषेक ठाकुर एवं अमित घोरे द्वारा 
प्रशिक्षण प्रदान किया जा रहा है। मास्टर ट्रेनरों 
द्वारा प्रतिभागियों को जनगणना के द्वितीय चरण 
से संबंधित विभिन्न कार्यों, प्रक्रियाओं, तकनीकी 
व्यवस्थाओं एवं संबंधित दायित्वों के संबंध में 

विस्तार से जानकारी दी जा रही है। तकनीकी 
एवं मैदानी कार्यों पर विशेष जोर प्रशिक्षण के 
दौरान जनगणना कार्य में उपयोग होने वाली 
तकनीकी व्यवस्थाओं, मोबाइल एप्लीकेशन, 
ऑनलाइन प्रक्रियाओं तथा मैदानी स्तर पर 
किए जाने वाले कार्यों की जानकारी दी जा रही 
है। साथ ही संभावित समस्याओं एवं उनके 
समाधान के संबंध में भी प्रतिभागियों को 
मार्गदर्शन दिया जा रहा है। मास्टर ट्रेनरों ने कहा 
कि जनगणना 2027 एक महत्वपूर्ण राष्ट्रीय 
कार्य है, जिसके सफल संचालन के लिए प्रत्येक 

स्तर पर नियुक्त अधिकारियों एवं कर्मचारियों 
की भूमिका महत्वपूर्ण है। प्रशिक्षण के माध्यम 
से उन्हें अपने दायित्वों एवं कार्यप्रणाली की 
स्पष्ट जानकारी उपलब्ध कराई जा रही है। 
प्रशिक्षण के दौरान प्रतिभागियों ने विभिन्न विषयों 
को लेकर प्रश्न एवं जिज्ञासाएं रखीं, जिनका 
मास्टर ट्रेनरों द्वारा समाधान किया गया। दो 
दिवसीय प्रशिक्षण के माध्यम से ग्रामीण क्षेत्रों में 
जनगणना कार्य के प्रभावी क्रियान्वयन के लिए 
अधिकारियों एवं कर्मचारियों को आवश्यक 
रूप से तैयार किया जा रहा है।

स्वतंत्र लोकतंत्र । संवाददाता 
मंदसौर

योजनाओ ंपर आधारित प्रदर्शनी लगाई

बलराम कृषि महोत्सव के अवसर 
पर कृषि उपज मंडी चंगेरा में जिला 
स्तरीय कार्यक्रम आयोजित किया गया। 
कार्यक्रम में किसानों को शासन द्वारा 
संचालित विभिन्न योजनाओं, आधुनिक 
कृषि तकनीकों, कृषि यंत्रों तथा कृषि एवं 
संबद्ध गतिविधियों की जानकारी उपलब्ध 
कराने के उद्देश्य से विभिन्न विभागों द्वारा 
प्रदर्शनी लगाई गई।
प्रदर्शनी में कृषि अभियांत्रिकी संचालनालय, 
किसान कल्याण एवं कृषि विकास विभाग, 
पशुपालन एवं मत्स्य विभाग, जिला सहकारी 

बैंक, कृषि विपणन, उद्यानिकी तथा महिला एवं 
बाल विकास विभाग द्वारा विभिन्न स्टॉल लगाए 
गए। स्टॉलों के माध्यम से किसानों को उन्नत 
कृषि तकनीकों, आधुनिक कृषि यंत्रों के उपयोग, 
कृषि एवं संबद्ध क्षेत्रों में उपलब्ध सुविधाओं 
तथा शासन की विभिन्न हितग्राहीमूलक 
योजनाओं की जानकारी दी गई। कार्यक्रम के 
मुख्य अतिथि मध्यप्रदेश राज्य सहकारी बैंक 
(अपेक्स बैंक) के प्रशासक श्री महेंद्र सिंह 
यादव एवं प्रदेश किसान मोर्चा अध्यक्ष श्री 
जयपाल सिंह चावड़ा सहित जनप्रतिनिधियों ने 
प्रदर्शनी का अवलोकन किया। उन्होंने विभिन्न 
विभागों के स्टॉलों पर पहुंचकर किसानों के 
लिए संचालित योजनाओं, कृषि तकनीकों एवं 
उपलब्ध सुविधाओं की जानकारी ली।

स्वतंत्र लोकतंत्र । संवाददाता 
नीमच

फूड सेफ्टी पर सवाल : कचौरी-समोसे के नाम पर लोगो ंकी सेहत से खिलवाड़? 
होटल, चौपाटी और ठेलो ंपर बार-बार गर्म किए तले में तले जा रहे पकवान, जाचं जरूरी 

नगर सहित तहसील क्षेत्र में फूड सेफ्टी को 
लेकर गंभीर सवाल खड़े हो रहे हैं। होटल, 
चौपाटी और सड़क किनारे लगे ठेलों पर 
कचौरी, समोसा, भजिया, पकौड़ा सहित 
अन्य तली हुई खाद्य सामग्री धड़ल्ले से 
बेची जा रही है, लेकिन इन्हें तलने में 
इस्तेमाल हो रहे तेल की गुणवत्ता पर 
कोई निगरानी नहीं है। चर्चा है कि कई 
प्रतिष्ठानों पर एक ही तेल को बार-बार 
तेज आंच पर गर्म कर उपयोग में लिया 
जा रहा है। विशेषज्ञों के अनुसार तेल को 
बार-बार गर्म करने से उसमें रासायनिक 
बदलाव होता है और उसकी गुणवत्ता 
खराब हो जाती है। ऐसे तेल में तैयार खाद्य 
सामग्री का नियमित सेवन स्वास्थ्य के 

लिए नुकसानदायक हो सकता है।
काला पड़ने लगे तो समझें 

गुणवत्ता खराब

कई बार तलने के बाद तेल का रंग गहरा, झाग 
और धुआं अधिक निकलने लगता है। इसके 
बावजूद उसी तेल में दोबारा कचौरी-समोसे 
तलना उपभोक्ताओं के स्वास्थ्य के लिए चिंता 
का विषय है। नगर से लेकर ग्रामीण क्षेत्रों तक 
संचालित रेस्टोरेंट व ठेलों पर यही स्थिति 
देखी जा रही है। खाद्य पदार्थ सीधे लोगों के 
स्वास्थ्य से जुड़े हैं, ऐसे में केवल शिकायत 
मिलने के बाद ही नहीं, बल्कि समय-समय 
पर नियमित निरीक्षण जरूरी है। भोजन के बाद 
पेट संबंधी परेशानी होने पर कई लोग बाहर का 
तला-भुना खाना छोड़ने को मजबूर हो जाते 
हैं। खाद्य सुरक्षा विभाग को चाहिए कि होटल, 

चौपाटी, ठेलों और अन्य खाद्य प्रतिष्ठानों की 
नियमित जांच कर तेल की गुणवत्ता, खाद्य 

सामग्री की स्वच्छता और पुराने तेल के निपटारे 
की व्यवस्था देखी जाए। इस संबंध में खाद्य 

सुरक्षा अधिकारी का कहना है कि विभाग द्वारा 
समय-समय पर निरीक्षण कर सैंपल लेने की 
कार्रवाई की जाती है। यदि जले हुए या निर्धारित 
सीमा से अधिक टीपीसी वाले तेल में खाद्य 
सामग्री बनाई जा रही पाई जाती है, तो जांच कर 
नियमानुसार कार्रवाई की जाएगी।

कितनी बार कर सकत ेहैं 
इस्तेमाल?

फूड सेफ्टी मानकों के अनुसार खाने के तेल 
को बार-बार गर्म कर इस्तेमाल करना उचित 
नहीं है। बार-बार उपयोग से तेल में टोटल 
पोलर कंपाउंड (टीपीसी) की मात्रा बढ़ती है। 
निर्धारित सीमा से अधिक टीपीसी वाला तेल 
मानव उपभोग के लिए सुरक्षित नहीं माना जाता 
और उसका नियमानुसार निपटारा किया जाना 
चाहिए।

स्वतंत्र लोकतंत्र । संवाददाता 
देपालपुर

खरगोन, मंगलवार 06 अक्टूबर 2026 08 खरगोन-बड़वानी
कपास की अगेती फसल से किसान बेहाल, समर्थन 
मलू्य पर खरीदी शुरू न होने से नाराज हुए किसान

बड़वाह-सनावद में आदंोलन की चेतावनी, विधायक ने भी भोपाल पत्र भेज की हस्तक्षेप की मागं

निमाड़ अंचल में इस वर्ष मानसून की 
अनिश्चितता और बारिश के लंबे खिंचाव 
के कारण कपास की फसल समय से 
लगभग एक महीना पहले ही पककर 
तैयार हो चुकी है। मंडियों और किसानों 
के खलिहानों में कपास की भारी आवक 
शुरू हो गई है, लेकिन भारतीय कपास 
निगम (सीसीआई) द्वारा न्यूनतम समर्थन 
मूल्य पर खरीदी केंद्र शुरू न किए जाने 
से क्षेत्र के किसान भारी आर्थिक संकट 
से जूझ रहे हैं।
​वर्तमान में किसान अपनी बहुमूल्य उपज को 
समर्थन मूल्य से लगभग 1500 से 2000 रुपये 
प्रति क्विंटल कम दाम पर निजी व्यापारियों और 
बिचौलियों को बेचने के लिए मजबूर हैं। इससे 

विशेषकर लघु, सीमांत और मंझोले किसानों 
को भारी वित्तीय नुकसान उठाना पड़ रहा है। 
किसानों के हक की लड़ाई लड़ रहे संगठनों ने 
अब आर-पार के आंदोलन का मन बना लिया है  

​राष्ट्रीय किसान मजदूर महासंघ  ने अनुविभागीय 
अ धिकारी (राजस्व) बड़वाह और मंडी 
सचिवों को ज्ञापन देकर साफ चेतावनी दी है 
कि यदि 6 अक्टूबर तक सीसीआईं द्वारा खरीदी 

शुरू नहीं की गई, तो महिला व पुरुष किसान 
ब ड़वाह और सनावद मंडी गेट पर एकत्रित 
होकर शांतिपूर्ण धरना-प्रदर्शन करेंगे। 
महासंघ ने खंडी, खल्ली और काकड़े के 
बाजार रेट के आधार पर पारदर्शी खरीदी 
की मांग की है। इधर, भारतीय किसान संघ 
(मालवा प्रांत)  ने भी प्रशासन को ज्ञापन 

सौंपकर अवगत कराया है कि खरीदी में देरी 
से किसानों की मेहनत पर पानी फिर रहा है। 
इसके अलावा संघ के प्रतिनिधियों ने मांग की 
है कि सनावद एवं बड़वाह क्षेत्र में सी सी आई 
केंद्र द्वारा अतिशीघ्र खरीदी शुरू किए जाएं। 
ताकि किसानों को उनकी उपज का सही मूल्य 
मिल सके।

​विधायक ने संभाला मोर्चा, प्रबंध संचालक को लिखा पत्र 
​क्षेत्रीय किसानों की गंभीर समस्या को देखते हुए  विधायक सचिन बिरला ने मध्य प्रदेश राज्य 
कृषि विपणन बोर्ड, भोपाल के आयुक्त सह प्रबंध संचालक को पत्र भेजकर तुरंत हस्तक्षेप करने 
का आग्रह किया है। विधायक ने अपने पत्र में उल्लेख किया है कि समय से पूर्व फसल पकने 
और CCI केंद्र चालू न होने से कृषकों में भारी निराशा और असंतोष व्याप्त है। उन्होंने मांग की 
है कि बड़वाह, सनावद सहित पूरे प्रदेश में CCI के कपास खरीदी केंद्र अविलंब प्रारंभ करने 
हेतु संबंधित अधिकारियों को कड़े प्रशासनिक निर्देश जारी किए जाएं। ​किसानों का रुख साफ 
है - यदि समय रहते CCI खरीदी केंद्र शुरू नहीं होते हैं, तो बड़वाह और सनावद का मंडी क्षेत्र 
किसानों के बड़े विरोध प्रदर्शन का केंद्र बनने जा रहा है।

मागंें अधरूी, तो थम गए हाथ, झाड़ू 
छोड़ हड़ताल पर उतरे सफाई मित्र  

 नगर के प्रमखु मार्गों से विरोध रैली निकाली, जमकर नारेबाजी की

नगर  पालिका परिषद बड़वाह के 
सफा ई कर्मचारियों ने अपनी लंबे 
समय  से लंबित मांगों को लेकर 
पा लिका प्रशासन के खिलाफ आर-
पार की जंग छेड़ दी है। सोमवार से 
कर्मचारियों ने शहर की सफाई व्यवस्था 
पूरी तरह ठप कर अनिश्चितकालीन 
हड़ताल का ऐलान कर दिया। 
​हड़ताल के पहले ही दिन महिला और 
पुरुष सफाई कर्मियों का आक्रोश सड़कों 
पर साफ दिखाई दिया। हाथों में झाड़ू थामे 
कर्मचारियों ने नगर के प्रमुख मार्गों से एक 
जोरदार विरोध रैली निकाली और नपा 
प्रशासन के खिलाफ जमकर नारेबाजी 
की। रैली के बाद सभी कर्मचारी पालिका 
परिसर के सामने ही अनिश्चितकालीन 
धरने पर बैठ गए।
कर्मचारियों का आरोप है कि उनका प्रोविडेंट 
फंड (PF) लंबे समय से रुका हुआ है, 
जिसका भुगतान नहीं किया जा रहा। ​साथ ही 

10 से 15 वर्षों से मस्टर रोल पर काम कर 
रहे कर्मियों को पक्का करने की  मांग की गई 
हे। कर्मचारियों ने दर्द बयां किया कि कई साथी 
बिना नियमित हुए ही रिटायर हो जाते हैं और 
पेंशन-पीएफ जैसी सुविधाओं से महरूम रह 
जाते हैं।

कम वेतन का दंश
प्रदर्शनकारी कर्मचारी प्रिया भेरवे और संध्या 
विक्रम ने बताया कि अन्य निकायों में वेतन 
बढ़ चुका है, लेकिन उन्हें आज भी महज 

₹8,000 के आसपास थमाया जा रहा है। उन्होंने 
सातवें वेतनमान के अनुसार मानदेय देने की 
मांग रखी।
मामूली बातों पर 10 सफाईकर्मियों को हटाकर 
ठेकेदारी में धकेले जाने का विरोध करते हुए उन्हें 
तुरंत बहाल करने और अधिकारियों द्वारा दी जाने 
वाली धमकियों पर रोक लगाने की मांग की गई। 
​कर्मचारियों ने दो टूक शब्दों में चेतावनी दी है 
कि जब तक उनकी सभी जायज मांगें लिखित 
में पूरी नहीं की जातीं, तब तक बड़वाह शहर में 
सफाई का काम पूरी तरह बंद रहेगा।

24 घंटो के भीतर 16 वर्षीय 
बालिका को किया दस्तयाब 
 गुजरात से दस्तयाब कर परिजनो के सुपुर्द किया 

पुलिस ने बालिका को दस्तयाब कर परिजनों 
के सुपुर्द किया। जानकारी के अनुसार वरिष्ठ 
अधिकारियों के निर्देशानुसार लगातार नाबालिक 
लड़कियो की दस्तयाबी हेतु पुलिस टीम गठीत 
की जाकर बालिकाओ की पतारसी की जा रही 
है। इसी तारतम्य में थाना बड़वाह पुलिस द्वारा 
थाना क्षैत्र से नाबालिक बालिका उम्र 16 साल 
की घर वापस नहीं आने पर परिजनों द्वारा थाना 
पर रिपोर्ट दर्ज कराई गई थी, जिस पर पुलिस 
थाना बडवाह द्वारा मामले को गंभीरता में लेते 
हुए बालिका की तलास हेतु मामुर हुई, पतारसी 

करते पता चला कि बालिका को जिला राजकोट 
गुजरात बस स्टेण्ड पर होने की सूचना प्राप्त 
हुई जिस पर तत्काल पुलिस टीम को दस्तयाबी 
हेतु निर्देशित किया जाकर गुजरात रवाना किया 
गया जिसके फलस्वरुप बालिका को सकुशल 
बस स्टेण्ड राजकोट राज्य गुजरात से दस्तयाब 
कर थाना बडवाह लाया जाकर परिजनो के 
सुपुर्द किया गया। एसडीओपी अर्चना रावत के 
निर्देशन व थाना प्रभारी राजेन्द्र बर्मन, उनि.
रेणूका राठौर, प्र.आर.शैलेन्द्र राजावत व अन्य 
थाना स्टॉफ व सायबर खरगोन से उनि दीपक 
तलवारे, आर. सचिन व आर.अभिलाष, मगन 
का सराहनीय योगदान रहा।

स्वतंत्र लोकतंत्र । संवाददाता 
बड़वाह

पौधारोपण से दिया सेवा का संदेश 

स्वतंत्र लोकतंत्र। सनावद। लायंस 
क्लब सनावद स्नेह  ने सेवा सप्ताह के 
चतुर्थ दिवस सोमवार को फूड फॉर 
हंगर सेवा की  एवं पर्यावरण संरक्षण 
हेतु पौधारोपण किया। क्लब के अध्यक्ष 
भागचंद जैन एवं लायन साथियों ने 
इनपुन रोड स्थित एक जरूरतमंद 
परिवार को एक माह की खाद्य सामग्री 
उपलब्ध कराई और पूरे वर्ष भर मदद 
देने का संकल्प लिया। ताकि परिवार को  
जीवन यापन में कठिनाई नहीं हो। 
क्लब की एलसीआईएफ डिस्ट्रिक्ट कोऑर्डिनेटर 

अनिता जैन ने कहा कि जरूरतमंदों की सेवा 
बड़े पुण्य का कार्य है। जैन ने कहा कि लायंस 
क्लब के सेवा आदर्शों के अनुरूप सामाजिक 
गतिविधियों को निरंतर मूर्त रूप दिया जा रहा है।  
इस अवसर पर क्लब सदस्यों द्वारा पौधारोपण 
कर पर्यावरण संरक्षण का संदेश और पर्यावरण 
संरक्षण के लिए 5001 पौधों के पौधारोपण के 
संकल्प को क्लब सदस्यों ने आगे बढ़ाया। 
इस दौरान लायंस क्लब के डिस्ट्रिक्ट गवर्नर 
जयप्रकाश त्रिपाठी, मधुबाला त्रिपाठी, सेवा 
सप्ताह कोऑर्डिनेटर मनोज नाहर, रीजन 
चेयरपर्सन संजना खत्री सहित अन्य मौजूद थे।                  

जिला स्तरीय खो-खो स्पर्धा में प्रथम स्थान हासिल किया
पात्र गुरुकुल इंटरनेशनल स्कू ल की सफतला

प्रियदर्शिनी स्कूल बोरावा में आयोजित 
जिला स्तरीय खो-खो प्रतियोगिता में पात्र 
गुरुकुल इंटरनेशनल स्कूल के खिलाड़ियों 
ने उत्कृष्ट प्रदर्शन करते हुए विद्यालय एवं 
नगर का गौरव बढ़ाया। इस प्रतियोगिता 
में जिले के लगभग 30 विद्यालयों कि 
टीमों ने अंडर-14 बालक एवं बालिका 
वर्ग में भाग लिया। ऐसे कड़े मुकाबले 
के बीच पात्र गुरुकुल इंटरनेशनल स्कूल 
के 14 वर्ष वर्ग के खिलाड़ियों ने अपनी 
प्रतिभा, एकाग्रता और रणनीतिक खेल 
का प्रभावशाली प्रदर्शन किया। 
अंडर-14 बालक वर्ग में संस्था  के 
खिलाड़ियों यजन बिरला, रौनक गोयलीत, 
ऋषभ रावल अंशुमान अजनारे, वैदिक गीते, 
यश चौहान, यशराज नरवारे, रुद्राक्ष भायल 
ने शानदार खेल का प्रदर्शन करते हुए जिले 
में प्रथम स्थान प्राप्त कर विजेता का ख़िताब 

अपने नाम किया। खो-खो कोच शिवनारण 
अजनारे  के सानिध्य में प्रशिक्षण प्राप्त किया। 
विद्यालय प्रबंधन ने सभी प्रतिभागी खिलाड़ियों 
के प्रयासों की सराहना करते हुए कहा कि जिला 
स्तर की इतनी प्रतिस्पर्धी प्रतियोगिता में बड़ी 
संख्या में खिलाड़ियों का उत्कृष्ट प्रदर्शन यह 
दर्शाता है कि विद्यालय में खेल प्रतिभाओं को 
निरंतर प्रोत्साहन और गुणवत्तापूर्ण प्रशिक्षण 
दिया जा रहा है। संचालकद्वय प्रवीण पारख, 
किरण पारख, अकादमिक डायरेक्टर आदित्य 
पारख और समीक्षा पारख, प्राचार्य पुरुषोत्तम 

राव येले, उपप्राचार्यद्वय योगेन्द्र मंडलोई, दीपक 
सक्सेना, पी.आर.ओ क्षितिज दुबे, खेल प्रमुख 
अमजद खान व उनके सहयोगी एवं समस्त 
पात्र गुरुकुल परिवार ने सभी खिलाड़ियों को 
शुभकामनाएँ देते हुए उनके उज्ज्वल भविष्य 
की कामना की तथा आश्वस्त किया कि 
विद्यालय विद्यार्थियों को राज्य एवं राष्ट्रीय स्तर 
तक पहुँचाने के लिए हर संभव अवसर और 
मार्गदर्शन प्रदान करता रहेगा।  पात्र गुरुकुल 
इंटरनेशनल स्कूल का विश्वास है कि जीत 
केवल पदक तक सीमित नहीं होती।        

